
 بسم الله الرحمن الرحیم

 نامهپه الله د لوراند او لورين 

 کوثرسورةال

 (۰۱۸)    ةسور کوثر د 
( ۰۱)په نزول کې ( ۰۱۸)نه یوه رکوع لري په تلاوت کې آیتو ( ۳)مکي دی  ةسور « کوثر»د 

  .له سورت څخه وروسته نازل شوی دی« عادیات»دی د  ةسور 

پخواني او اوسني ډیری مفسرین او روایت کوونکي په دې نظر دي چې دا سورت مکي 

او د مکې له سره يې ډېره نژدې اړیکه  ونوسورت مکياو همدا راز د سورت متن او له دی 

پر دې دلالت کوي چې دا سورت ع انطباق او اړخ لګونه له پېښو سره د سورت د موضو 

او دوی هم د حضرت  ځېنو محدودو کسانو دا سورت مدني بللی دیبیا هم خو . دیمکي 

کړی او دا سورت يې مدني ګڼلی خو زموږ له لیده پر یو روایت استدلال انس بن مالک 

بلکې د جمهورو . دا استدلال قانع کوونکی نه دی او نه ښايي دا سورت مدني وګڼل شي

 .مفسرینو د نظر په څېر ددې سورت مکي ګڼل منطقي برېښي

لوڼه  څلورله خدیجې ( ص)ددې سورت د نزول د شأن په اړه ویل شوي چې پیغمبر

وه او دوه زامن يې پیدا  (ع)يې فاطمه ۍامّ کلثوم، او تر ټولو کوچنرقیه، زینب، : درلودې

یو له بعثته  چې زامن يې په کوچنیتوب کې مړه شول .(رض)او عبدالله (رض)شوي ول، قاسم

لا د مکې . وې او لوڼه يې پاتې شوېبل زوی يې د بعثت په پیل کې وفات شو،  ،کېخم

په ټولیزه توګه منقطع هغه هغه ابتر شو، دښمنان يې خوښ شول، ويې ویل . دوران دی

 کوم سړی چې زوی نه لري ددوی په نظر نور نو؛ بنیاده شوبې بیخې الآخِر شو، هغه 

چون د هغوی اندنه . يې پاسوالي وکړي څخه« دین»څوک نلري چې نوم يې وساتي او له

روسته څوک راځي و ده دا که اولاد ونلري او زوی ترې پاتې نشي له : قبیله اي وه ویل يې

الله ورته دا آیتونه د . ابتر یعنې ناقص، نیمګړی. بتر دینو دا اچې دین يې وساتي،

    .«الكَْوْثرََ   أعَْطيَْنَاكَ  إنَِّا » :الله ورته وویل او ؛ډاډګېرنې په موخه نازل کړل

 :ځاو د سورة د منځپانګې چورلی  له مخکیني سورة سره اړیکه

ددې سورة نوم چې د هغه له لومړي آیة څخه اخېستل شوی دی، د مخکینـي سـورة لـه 

او مخونـو نوم سره چې د هغه له وروستي آیة څخه اخېستل شـوی دی، لـه دوو اړخونـو 

سورت تشریح  کوثرد 

:ژباړه او څېړنه  

 احمد حسین عنایت

ددې دوو سورتونو پیوند د هاغې کـړ  په دې ترتیب . څخه یو واحد حقیقت څرګندوي

او له بل لورې پـر [ د مخکیني سورة وروستۍ کلیمه]« ماعون»په توسه چې له یو لورې پر 

 .پورې نښتې ده څرګندېږي« کوثر»

معناوې لري په داسې ډول چې یو شان او ورته د ماعون او کوثر دوه کلېمې له لغوي لیده 

 :تعریف کړی دی شان  پاره یود هر دواړو ل[ ویپوهانو]لُغتپوهانو 

 . زېاتوالی او ګڼ خوټېدونکي چینه، ډېر خیر، بډایه زیاتېدنه، ډک =د معن مبالغه: ماعون

د ماعون په سورة کې څرګندېږي چې څه ډول دنیاپالي قریش د رزق او امنیـت نعمتونـه 

منـابعو سرچینـه نیلـ لـه بېوزلـو محرومینـو او  ناکو چې له الهي رحمت او خیر له فیض

 [. ویمنعون الماعون]یتیمانو څخه سپموي او د هغوی له برخمنتیا مخنيوی کوي 

په اړه، د خـدای [ ومادي ګټ]« خیر»آیتونو کې د  نورو مسئله د قرآن په« ممانعت کولو»د 

 :هغې ډلېله . له ذکر او د هغه له سجدې وروسته چې معنوي خیر دی راغلې ده

هُ الخَْيُْْ مَنُوعًا» [ نورو ته د خیر رسولو. ]ورته ورسيږي[ او ښېګڼه]او چې لږ شانته خیر  «وَإذَِا مَسَّ

مَنَّـاع   » – ([۱۱:۱۰)۱۰معـار ] .[نفس يې د خیر مخنیوی کوي= [. ]او بخل کوی]خنډ ګرځي 

تېري [ او د خلکو پر حقونو] نېوونکيتل مخ لپاره [ هرکار]د خیر  [هماغه]« لِلخَْيِْْ مُعْتَد  مُرِيب  

ډېـر [ هماغه له نیکیـو د خلکـو] «ع  لِلخَْيِْْ مُعْتَد  أثَيِم   مَنَّا» – ([۱۱:۱۱)۱۱ق ] .او شکمن ته ګر

ــو]منــع کــوونکی او  ــر حقون ــورو پ ــالی [ او]تېــری کــوونکی، [ د ن  .دی[ ګنهګــار]ځــان پ
ِ أنَْ يُذْكَرَ فِيهَا اسْمُهُ  » –([۲۸:۰۱)۰۱قلم] نْ مَنَعَ مَسَاجِدَ اللهَّ او تر هغـه بـه  «...وَمَنْ أظَْلمَُ مِمَّ

کـې د [ لمونځتونونواو ]په مسجدونو [ له خپلو ډله ایزو تعصبونو سره]ستر ظالم څوک وي چې 

ََ » – [(۱:۰۰۱)۰۰۱بقره] ... خدای د نوم له ذکره مخنیوی وکړي ألَاَّ تسَْـجُدَ إذِْ قَالَ مَا مَنَعَـ

 ََ کوم لامل ته له دې چې سجده وکړې منع کړې، کله مې چې : وویل[ خدای] «  ...أمََرتُْ

 .[(۱:۰۱)۰۱اعراف] ...فرمان درکړ؟

وچوي، او فقـر، بېـوزلي او « د خیر او رحمت سرچينې»هغوی په دې وسیله په ټولنه کې 

پـه سـورة کـې ددې « کـوثر»د . ورکـويمحرومیت، ظلم او ځور ته په ټولنه کې پراختیا 

په اړه خـبره کـوي « کوثر»چينې په وچولو کې د کافرانو له هڅو سره سره، د هاغه فیّاض 

چې پیغمبر ته عطا شوی دی ، هاغه کوثر چې تلپـاتې او لایـزال خـوټېږي او د حقیقـت 

 [. الكَْوْثرََ   أعَْطيَْنَاكَ  إنَِّا . ]تږي خړوبوي

ددې دوو سورتونو پر نومونو سربېره چې پر ګـډ چـورلیز ځـای پـر ځـای دي، د هغـوی 

وږو »او « صـلاة»چې له دې جملې د . اړیکه نېولې ده کې منځپانګېمضمونونو هم په ورته 

چې عیناً په دواړو سورتونو کې تر پاملرنې لانـدې نیـول . موضوع ده« ته دخوراک ورکولو

له هاغو کسانو یادونه کوي چې د خپل نمونځ په نسبت د د ماعون په سورة کې . شوي دي

د کـوثر پـه سـورة [. الَّذِينَ هُمْ عَنْ صَلَاتِهِمْ سَاهُونَ ]غفلت، هیرونې او اعراض حالت لري 

کې د کافرانو له اړخه له داسې بې پامۍ سره سره، پیغمبر اکرم ته فرمـان ورکـوي د خپـل 

ََ ]پالونکي څښتن لپاره نمونځ وکړي  ون په سورت کـې وږو تـه د طعـام عد ما[. فَصَلِّ لِرَبِّ

وَلَا يحَُضُّ عَـىَ طَعَـامِ ]ورکولو په اړه د کافرانو نه لېوالتیا تر ملامتیا او غندنې لاندې نيل  

او په دې سورة کې دداسې بخل او بې سامانۍد جبران لپاره، پیغمبر ته توصـیه [ المِْسْكِيِ 

چې لـري، وږو تـه د خـوراک  يزڅاو ارزښتناک ر ټولو ګران د عربانو ت]کوي چې اوښ 

 .قرباني کړي[  ورکولو لپاره

[ یمنعـون المـاعون]نوم د خیر د چينې د وچولو « ماعون»په دې ترتیب لکه څنګه چې د 

نوم د حضرـت رسـول اکـرم لـه خیـره او « کوثر»لپاره د کافرانو د هڅو یادوونکی دی، د 

هاغـه څـه . رحمت او فضل د فیاضې چينـې یـادوونکی دیبرکته ډک وجود کې د الهي 

 .پر دې تضاد او دوه ګوني والي ګویا دي او چې د دواړو سورتونو په متن کې هم راغلي

  :[له بهره دننه ته او له دننه بهر ته یون] تکاثر او کوثر

چې هر دواړه سورتونه د بعثت په لومړي کال په مکه کې  ،ثر دوه سورتونهاد کوثر او تک

نازل شوي دي، د ډېرښت او زېاتوالي دوه اړخونه د مادیاتو او معنویاتو په دوو ډګرونو 

د مادي ګټو لپاره د وګړو پرله پسې او بې [ د تفاعل په باب کې]تکاثر . کې څرګندوي

دا عمل چې له . څرګندوي ،لیک پرتهپه متقابله بڼه له موخې او عقلاني سر  ،بریده سیالي

له بهر څخه دننه ته . یریال او خلکو سره په غبرګون کې تل تصاعدي حالت غوره کويپچا

په داسې حال کې چې . یو شنډ حرکت دی او له اسراف او مصرف پرته کومه پایله نلري

زال او کوثر یو زېږوونکی او خپلځوښه حرکت دی او له دننه بهر ته یو بهیر دی چې لای

ألَْهَاكُمُ ]پسې لګېدلي دي  تکاثردنیاپالي انسانان د مرګ تر دمه په . تلپاتې غځېدنه لري

په داسې حال کې چې حقپالان خپله تنده له هاغې چينې [. حَتَّى زُرْتمُُ المَْقَابِرَ  التَّكاَثرُُ 

او . خړوبوي ،چې پالونکي څښتن د پیغمبر له سپېڅلي وجود څخه جاري کړې ده ،څخه

په هر حال کې د هاغه اختیار له لامله چې خدای تعالی انسان ته عنایت کړی، د ژوندانه 

لار کې چې انتخاب کړې يې ده مرسته کوي او د  هرهپه  ،په موده کې هر دواړو ډلو سره

غواړي او  څخه معنویاتوله  کرم او عطا له دریابه هر یوه ته هر هغه څه چې له مادیاتو او یا

 : ي وي وربښيړ وړتیا يې حاصله ک

ََ مَحْظُورًا»  ََ وَمَا كَانَ عَطاَءُ رَبِّ ـ  ([۰۱:۱۱)۱۱اسراء]  ـ «كُلاا نُمِدُّ هَؤُلَاءِ وَهَؤُلَاءِ مِنْ عَطاَءِ رَبِّ

او ستا د  ،او هم هغوی ته ستا د پالونکي څښتن مرسته رسوو ته موږ هر یو ته، هم دوی

 . نه سپمول کېږي[ څخه له هیچا]پالونکي څښتن عطا 

، که هغه دنیوي وي یا اخروي، د «عطا»پورتنی آیت څرګندوي چې د پالونکي څښتن 

له هغې  ،او هر څوک د خپل قابلیت او ظرفیت پر حساب ،دهلاسرسې کې بندګانو په 

ډېرښت مومي، د « عطا»دا « تناسب»چې د لیاقت او وړتیا په  لکه څنګه. يکېږ منبرخ

 وده موندی ډېر او تر ټولو انسانانو دی، په اړه چې د خلق الله خیر (ص)شخص رسول اکرم 

دې هموي او له  هسره متناسب قدرکچه د هاغه حضرت له « عطا»، ښايي د دی او وړترین

او دی چې د پیغمبر له خیر او برکته ډک وجود د قیامت تر قیامه جاري دی، لامله 

هدایتګر لارښود او پرله پسې نسلونو تل د او د هغه سیرت او سنت  ،تلپاتې اغېزې لري

چې لکه د ځوښانې او  ،عطا کړی دی «کوثر»دي، پالونکي څښتن هاغه حضرت ته 

 . فیض او ګټه يې ټولو ته رسېږي ، چېخوټېدونکي چينې په څېر، تلپاتې او لایزال دی

په دې اړه چې کوثر څه څیز دی، مفسرینو مختلف قولونه وړاندي کړي دي چې ډيری 

ټول هاغه څیزونه چې ویل شوي  ؛داسې بریښي. يې له کوثره موردونه او مصداقونه دي

په بڼه [ قرآن]هدایت د فرعې په توګه دي چې د وحی له لارې د لوست وړ کتاب  دېپر 

ځلېدو شو،  هدا هدایت د یو نور په بڼه د پیغمبر پر زړه پ. دی پر هاغه حضرت نازل شوی

دې يې لېرې کړې او ډيرې زیاتې اغېزې يې پر ځای د بېلار  او لارورکۍ پر چې 

که ددې کوثر اغېز د . ه یوه شعبه یا څانګه دهبهیر پرېښودې چې هر یو د کوثر له اصلي 

تحقق وي چې « علم او حکمت»په وجود کې په نظر کې ونیسو، ښايي د هاغه  (ص)پیغمبر

 . قرآن د مختلفو انبیاؤ په اړه له هغه یادونه کړې ده

وړ خبره دا چې په دې سورة کې په ماضي بڼه هاغه حضرت ته د کوثر له اعطا د غور 

په سورت کې د مستقبل مضارع په بڼه د « ضحی»او د [ إنَِّا أعَْطيَْنَاكَ الكَْوْثرََ : ]یادونه کوي

ََ فَتَرضَْ : ]داسې یو څیز له اعطا چې ماهیت يې نامشخص دی ََ رَبُّ   [.وَلَسَوْفَ يُعْطِي

    ــــــــــــــــــــــــــــــــــــــــــــــــــــــــــــــــــــــــــــــــــ

 :د سورت متن او د لُغتونو ترجمه

  ال

ِ فَّ   ﴾۱﴿ ل  َّ
ب ِكَّ   ص َّ

  لرِ

 
َّ
رْ و

َّ
ح
ْ
َّ  ﴾۲﴿ ان َّكَّ  إِن 

انِئ  شَّ

 
َّ
ُ   هُو تَّ

ْ
َّب
ْ
  ﴾۳﴿ الْ

تاته مو  =أعَْطيَنَْاكَ   کړ ـ ر و  يې وبښه، په لاسرسۍ کېور یو څيز يې  =یأعَْطَ  

، ډېر زیات خیر او برکت= الكَْوْثرََ ـ ، تاته مو دروبښه ، تاته مو درکړعطا کړ

، مخ کړه، نمونځ وکړه= صَلِّ ـ  بهیر ، ډک او بډایهخوټېدونکي چينه

ـ  ، ذبح کړه، اوښ قرباني کړهوکړهقرباني = انحَْرْ ـ  فرمان وړونکی اوسه

 ََ ، ستا بد ، ستا کینه کښ دښمن، ستا بد غوښتونکيستا دښمن= شَانئَِ

غوڅ  لکۍ پرې شوی، ،پرې شویله شا ، بېل، جدا =الْْبَتَْرُ ـ  چلن دښمن

بې  بې زوزاته، بې اولاده، بې بنیاده، بې سټې،نسلی، جرړې پرې شوی، 

    بې ټیکاوه، مقطوع الخیر، شنډ، لکۍ غوڅی، نوم او بې نښان

  ـــــــــــــــــــــــــــــــــــــــــــــــــــــــــــــــــــــــــــــــ

حِيِ 
َّ  
نِ الر

َّ

ْ
حْ
َّ  
ِ الر َّ  بسِْمِ اللّ 

َّا  َّاكَّ  إِن 
طَّيْن

ْ
   أَّع

َّ
وْثَّر كَّ

ْ
 ﴾۱﴿ال

ډېـر برکـت او / خوټېدونکې او ځوښنده سرچينـه= ] (۱)تاته کوثر (۰)په رښتیا چې موږ 

 .درعطا کړی دی[ زیاتېدونکی خیر

رْ 
َّ
ح
ْ
ان
َّ
ب ِكَّ و َّ

ِ لرِ ل  َّ
 ﴾۲﴿فَّص

هغه تـه مخـه ] (۳)خپل پالونکي څښتن ته دې نمونځ وکړه،[ ددې نعمت په پاس]نو 

 (۱).او قرباني وکړه[ کړه

 ُ تَّ
ْ
َّب
ْ
 الْ

َّ
َّكَّ هُو

انِئ َّ شَّ  ﴾۳﴿إِن 

زوزاته، غـوڅ نسـلی او بې = ]خو به پخپله ابتر  (۱)له شک پرته ستا کینه کښ دښمن

 (۲). وي[ بې سټې

َّا َّاكَّ  إِن 
طَّيْن

ْ
وْثَّر أَّع كَّ

ْ
ِ  ال ل  َّ

ب ِكَّ  فَّص َّ
 لرِ

 خپل پالونکي څښتن ته نو نمونځ وکړه (زیاتېدونکی خیر)کوثر تاته عطا کړی  په رښتیا چې موږ

 ـــــــــــــــــــــــــــــــــــــــــــــــــــــــــــــــــــــــــــــــ

رْ 
َّ
ح
ْ
ان
َّ
َّ  و َّكَّ  إنِ 

انِئ   شَّ
َّ
ُ  هُو تَّ

ْ
َّب
ْ
 الْ

 بې سټې، بې نسله هغه پخپله دښمن کښستا کینه  په رښتیا چې او قرباني ورکړه

پر الهي  [پر ځای انِِّی اعَْطیَْتُکَ کې، د  انَِّا أعَْطیَْنَاکَ : په ]جمعي متکلم ضمیر د « نا»د  ــ ۰

له هغې جملې د وحی پر پرښتې او د وحـی ]مشیّت د کوثر په اعطا کې د ډیرو عاملونو پر نقش 

چـې  ،«قابلیـت»دی او بل لور ته « فاعلیت»دلالت کوي، له یولورې مطلق [ پر اخېستونکي

 .جاري کوي کوثرپه خپل پراختیا موندي ظرفیت او وړتیا کې د غیبي واسطو په مرسته، 

سورة چې د کوثر له سورة څخه مخکې د بعثت د لومړي کال په لومړیو « تکاثر»که د  ــ ۱

نازل شوی، مـادّی [ وروسـتهڅخه د علق، مدثر او عصر له سورتونو چې د تنزیل څلورمه ډله ]کې 

له نورو سره پر رقابت دلالـت کـوي، [ تکاثر]ډېرواله، چې د تفاعل په باب کې  ياو توکیز 

، چـې ذاتي او زیاتېـدونکی او لـه ځانـه څخـه «کـوثر»سورة کې لـه غندلې ده، په دې 

 . خوټېدونکی دی، او د خدای ورکړه ده، یادونه کوي

موردونو ذکر کړي  ۱۲د مبالغې صفت دی چې بېشمېره مصداقونه لري او مفسرینو تر  کوثر

په جنت کې یوه ویاله، د حضرت رسول د اولاد کثرت، د پلیونـانو ډېروالـی، د : لکه. دي

سره ددې چـې دا .... او [ لوړتیـا]قرآن بې شمېره فضیلتونه، د پیغمبر د یاد او مقام ترفیع 

د کوثر د ټولګې برخه وي، خو داسې برېښي چې د معرفه په توګه ټول موردونه کولی شي 

 .رګندوالي او ټاکلوالي نښانه دهڅذکرېدل د پیغمبر لپاره د هغه د مشخصوالي، « رالکوث»د 

تـر  د قرآن او اسلامي شریعت په څېر[ زیاتېدونکی او بې پایانه] کوثردا سمه ده چې هاغه 

کولی شي له دې انکار وکړي چـې د پیغمـبر  کوم مصداق نلري، خو څوکدې بریده بل 

له رحلت وروسته، په ځانګړې توګه د بني امیه، بني مروان او بني عبـاس پـه دوران کـې 

چې د پرون دښمنان یا ریاکاره دنیاپال د اسلام پـه نامـه او د رسـول الله د ځـای ناسـتي 

توګـه د پیغمـبر د ت پـه ټـولیزه په ادعا او پلمه ځواک ته رسـېدلې ول، دا امانـ[ خلیفه]

 .بیت پر اوږو وروستیو نسلونو ته ولېږدول شواهل

ډېره مهمه کاري خبره دا چې د عربانو د قبیلوي فرهنګ او دودونو پرخلاف چې د وګـړي 

نسـل د  (ص)تلپاتېتوب يې د هغه په نارینه نسل کې ګڼل، د اسلام د پیغمبر د نوم او شتمنۍ

ددې سـورة وروسـتی آیـة او د هغـه سـیاق پـه . څخه وغځېد (رض)هغه له لور فاطمةالزهرا

طبیعي توګه ددغه پیغام اوچتوونکي او د انتقال لېږدوونکـي تـه، او د پیغمـبر د دښـمنانو 

 .او بې اغېز پاتې کېدو ته اشاره لري ، غوڅېدوپرېکون

او  ،پرتلې څخه چې قرآن د قیامة په سورة کې  د تصدیق او تکذیب او له هاغه تقابل ــ ۳

معنـا  صـلیّتر منځ په ګوته کړی دی، کولی شو ومومـو چـې د  تولیّاو  صلیّهمدا راز د 

قَ وَلَا صَىَّ ». شاکول او لېرې کېدل دي تولیّمخکونه او اقبال، او  بَ ، فَلَا صَدَّ وَلكَِـنْ كـَذَّ

سره لـه یـوې ریښـې  ةصـلا ات کې هم، چې د و په صل[. ۳۱او ( ۳۰:۱۱) ۳۰قیامة ]« وَتوََلَّّ 

 . دی، د پاملرنې، مخ راوړنې، ملاتړ او تائيد معنا برلاسې ده

ــو  ــو مؤمنین ــر ټول ــبر  او پ ــر پیغم ــلوات پ ــتو ص ــف سره، د خــدای او پرښ ــه دې تعری ل

، پر هغوی لـه رحمـت او هـدایت سره مـل مخکړنـه او [آیتونه ۱۲او ( ۱۳:۳۳)۱۳احزاب]

له پاملرنې او د هغه له سنّتو د زده کـړې سره مـل پاملرنه، او د مؤمنینو صلوات پر پیغمبر، 

د . په عنـوان ده[ ښه اقتدا « د» ښه مخکښ، ښه سر لاري او« د»]« اسوةٌ حسنةٌ »د  ،مخکړنه

غه نعمته بهترینه او غوره استفاده له نعمت بښونکي خدای څخه په اهر یوه نعمت شکر له ه

 . مننه او د هغه د خلکو په چوپړ کې نغښتی دیشکر او 

غـه تـه ه ې نعمت اړینتیـا داده چـېنعمت يې موندلی دی، دد کوثرهاغه پیغمبر چې د 

څرنګـه چـې دا . د خپلو پلیونانو لپاره دا نعمت جاري کـړي ډېره نژدې مخکړنه ولري، او

ه لا د نمانځه بڼـه، سورة د بعثت د لومړي کال په لومړيو کې نازل شوی دی او تر دې مهال

مهالونه او رکنونه تشریع شوي نه ول، باید له صلاة څخـه مطلـب همـدا لـه خـدای سره د 

 .معنوي اړیکي ټینګول وي

پـه . ویل کېـږي« ذبح»او د پسه قربانۍ کولو ته « نحر»ګواکې د اوښ قربانۍ کولو ته  ــ ۱

 ۳۲حـ  ]خـه دي قرآن کې راغلي دي چې د څورب اوښ قرباني کول له الهي شـعائر څ

لکه څنګـه چـې د حـ  ټـول مناسـک [ .... وَالْبُدْنَ جَعَلْنَاهَا لكَمُْ مِنْ شَعَائِرِ اللهَِّ  –( ۱۱:۳۲)

سیمبولیک او ښکارند پلو لري، د اوښ قرباني کول هم خدای ته د نژدېوالی ډېـری بریـد 

ستاسـو چـې څـه مګـر هاغـه  ږئهیڅکله نېکۍ ته نه رسې»: چې ويې فرمایل ؛څرګندوي

د څورب اوښ قرباني کول له زیاتېـدونکي  ([.۳:۲۱)۲۱عمران آل]« خوښېږي انفاق کړئ

 .، ځکه چې اوښ عربو ته د ډېر اهمیت وړ یو څيز ووسره متناسب دی کوثر

له رېښې کینه کښ دښمن ته ویل کېږي او بغـض او کېنـې تـه شَـنَأن « شَنا»د « شَانئِ» ــ ۱

  ...[. يجَْرمَِنَّكمُْ شَنَآنُ قَوْم  عَىَ ألَاَّ تعَْدِلُوا اعْدِلُوا وَلَا ...  –( ۱:۸)۸مائده ]وايي 

چـې نرینـه ابـتر ویـل، بتَر، د حیوان د لکۍ پرې کول دي، عربانو هاغه سړي تـه   ــ ۲

د اسـلام . زوزات يې نه درلود او نسل او نوم او شالړ يې له هغه وروسته غځونـه نـه مونـده

دوه زامن د قاسم او عبدالله په نومونو درلودل چې هر دواړه په له خدېجې پیغمبر ګواکې 



 سورت   «کوثر»  د(  ۰۱۸(            )تفسیر محسن)           لړۍ پوهنې او کړې زده قرآني د[   محسن]  9

 

له بعثـت  کې کهکې، او عبدالله په مله بعثت مخقاسم په مکه ]وړوکتوب کې له دنیا ولاړل 

رینو په وینا، د پیغمبر دښمنانو له دې موضوع څخه د هغه پر ضد د  ژبې ـد مفس[. وروسته

د هغه د ذکر او پیغام په غلي کولـو ] د تسلۍ په توګه د زخم په توګه او د ځان لپاره د زړه 

ََ هُوَ الْْبَتَْرُ »د . استفاده کوله[ کې وعده او ژمنه له دې زیات چې د چا پر ضـد د  «إنَِّ شَانِئَ

مولـوي پـه . شعار یا پېغور او ملنډو جنبه ولري، د حق د بقا او د باطـل د زوال بیـان دی

تـه اشـاره  ومصـداقون د غږ د اوچتواليضرت رسول د کتاب او نوم ـخپله مثنوي کې د ح

 [:بیتونو وروسته ۰۰۲۸ لهد مثنوي دريم دفتر ]کړې ده چې ځېنې بیتونه يې په دې ډول دي 

 ګر بمیری تو نمیرد این سبق           مصطفی را وعده کرد الطاف حق

 را ز قرآن مانعمبیش و کم کن                   من کتاب و معجزت را رافعم

          نام تو بر زر و بر نقره زنمرونقت را روز روز افزون کنم               

  دین تو ګیرد ز ماهی تا به ماه                 چاکرانت شهرها ګیرند و جاه

              تو مترس از نسَخِ این ای مصطفا                   تا قیامت باقی اش داریم ما

 او بِخُفت و بخت و اقبالش نخفت                  چنان کرد وزان افزون که ګفتآن 

 ـــــــــــــــــــــــــــــــــــــــــــــــــــــــــــــــــــــــــــــــــــ

 :حيتونو تشريآ [ ۳ـ  ۰]م ريد ترلومړي  لهسورت  رثو کد 

او لـه  .«عصـر»او «کوثر» :ديرتونه تر ټولو سورتونو کوچني په قرآن کې دوه سو 

ژر  ځکه چـېهمدې لامله په لمونځونو کې همدا دوه سورتونه ډېر ویل کېږي، 

لـه  «عصـر» سورة د «رکوث» البته د .ړه سورتونه دوه کرښې ديهر دوا ختمېږي،

د لـس عـدد لکـه څنګـه چـې . سورة څخه لنډتر دی او یوازې لس کلیمې دی

په عین حال کې چې د قرآن تر ټولو لنـډ  ویلې مو دي، بشپړ عدد دی دا سورة

یعنې ډېر  «کوثر» له معنا ډک دی، [کوثر] چې نوم يېسورة دی، داسې برېښي 

نه ، ډېر زیات حاصـل ورکـوونکی، خوټېـدونکې او ځوښـاد هرې ښېګڼې زیات

 .ده [حد اکثر]تر ټولو ډېره يې او معنا  [حداقل]ترټولو لږ ددې سورت حجم . چينه

ََ وَانحَْرْ . ږ تاته کوثر درکړمو .أعَْطَینَاكَ الْكوَْثرََ إنَِّا  نو د خپل پالونکې  .فَصَلِّ لِرَبِّ

ََ  . ، او اوښ قرباني کړهرْ حَ وانْ.  «نمونځ وکړه» فَصَلِّ څښتن لپاره دې،  إنَِّ شَانئَِ

 ه دی او جرړه نسببې لړ  او بې بې بنیاده او ستا دښمن دی چې  دا .هُوَ الْْبَتَْرُ 

 . هد ېشو  ېاو پرې کړ  هيې غوڅ

زموږ په به لفظ چې دلته څنګه کارول شوی دی د هغه پوره مفهوم خو  کوثرد 

دا . ژبه کې لا څه چې د دنیا په هيڅ ژبې کې د یو لفظ په توسه ادا نه کړای شي

د کثرت د مبالغې صیغه ده چې لغوي معنا يې بې بریده کثرت دی، خو په کومه 

موقع کې چې دا لفظ کارول شوی دی له دې څخه یوازې د کثرت نه بلکې د 

چې راوځي ترې خیر او ښېګڼې او د نعمتونو کثرت، او د داسې کثرت مفهموم 

یو خیر یا د افراط او زیاتوالي برید ته رسېدلی وي او له دې څخه مطلب 

   .ښېګڼه یا نعمت نه دی بلکې د بې شمېره ښېګڼو او نعمتونو کثرت دی

په لغت کې ډېر خیر ته وايي ګواکې په کثرت کې مبالغه ده او له هغه  ألَْکوَْثرَْ  نو

ته او د هغه ( ص)ت محمدضر د حڅخه مقصد ټولې هاغه پيْزوېنې دي چې 

عطا شوي دي له نبوت او د ذکر له رفعت او لوړتیا، پر کفر برلاسی،  اړوندو ته

د خلکو هدایت او د کوثر کثیر علم او د خدای د کتاب او عظیم خُلق په توسه 

      . مطلق دی دا ټول څيزونه په ځان کې رانغاړي کوثر، چون ....او  نهر

چاپیریال او ډګرونو ، په ښکاره کې خو دا سورة ډېر لنډ دی او که د نزول له ښه

مخکـې مـو د . کچې پورې مبهم هـم دی ېسره يې کافي آشنايي ونلرو، تر یو 

سورة لوستلی دی او که په یاد مو وي، هلته مو دې سورة ته یـوه نغوتـه « تکاثر»

 : يله یوه اصل او رېښې د ونهددې دواړو سورتونو نوم. هم کړې وه

د تفاعـل پـه « تکاثر»خو . له رېښې دي« کثََرَ »هر دواړه د « کوثر»او « تکاثر»یعنې 

کـې « تکـاثر»په . باب کې دی او تفاعل پر دوه اړخیزوالي او تقابل دلالت کوي

دوه اړخیزه یا څو اړخیزه سیالي او رقابت شتون لري او هر لـوری او اړخ هڅـه 

 . زیات کړيزیاتر پر خپل ځواک او شتمنیو ور  کوي چې هر څومره

تاسو پـر ځـان بوخـت « تکاثر»ـ « .ألَهَْاكمُُ التَّكاَثرُُ  »: ييد تکاثر په سورة کې فرما

تاسـو بوخـت کـړي  ېچټي، بیهوده او لهو چار  ېیعنې یو  ،ألَهَْاكمُُ  کړي یاست

ستاسـو د « .حَتَّـى زُرْتـُمُ الْمَقَـابِرَ » تر کومې؟ . یاست، نه یو مهم او ارزښتمن کار

و ثـروت ګواکې د ځـواک ا. راشيژوند تر پایه او تر هاغه مهاله چې مرګ درته 

 .تر درلولو پر لور يې  په تاخت ځغلوئپر آس سپاره، د هر څيز ډېر 

ډېر ژر به پوه شئ چـې دا او ! دا سمه نه ده! نه داسې نه ده «.كَلاَّ سَوْفَ تعَْلَمُونَ »

ت يې نه درلود چـې ښاو ددې ارز ولډول بوختیا او دندې د وخت تلف کول 

انسـان بـه یـوه ورو پـوه شي . خپل عمر او شتون د هغه په لار کې مصرف کړئ

 ،بـانکي شـتهخپـل ورځينۍ هڅې يې ددې لپاره دي چـې  ېنۍشپټولې چې 

پوهېږي چې وپر دې  به او پانګه او ثروت تل پورته یوسي، په ټولیزه توګه پیسې

کومه بریده د هغه پـه زیـان او  زیات غوښتنې او اوچت انګېرنې او پلټنې يې تر

 .    تاوان ختم شوي دي

مقصد دادی چې اصولاً په مادیاتو کې ډېرغوښتنه او ټولغوښتنه له نـورو سره پـه 

اقتضا لـه نـورو سره او چار سیالۍ او رقابت کې د دنیا طبیعت دی؛ د دنیا د کار 

لـه تکـاثر . ديغولول او پورتـه تلـل د نورو سیالي او رقابت، له یو بله تروړل، 

 .څخه مقصد دا ډول ډېر غوښتنه ده

خوټېدونکی داسې یو څيز دی چې په ذاتي توګه « کوثر». دی« کوثر»او بل هم 

داسې یوه چينه ده چې له یو مخې له خپله ځانه خـوټېږي؛ نـه . دی هځوښاناو 

لکه د ځوښانې چينـې پـه « کوثر»دا نو . له کوم بل ځایه، له خپله دننه خوټیږي

، د مصرف حرص دی او له یو مخې د شـتو او مادیـاتو «تکاثر»هغه ، او یڅېر د

 .لاسته راوړل او مصرفول دي

په اوسنۍ نړ  کې هم روا  او رونق لري، خو څېر په لکه د پخوا  ېبُت نمانځن

مخکینیو بُتانو ځای ناستی شوی دی او هغـه د د د بشر  ،بُت یو نوی ،بل بُتیو 

تل مصرف ته د اړتیا او نیـاز د احسـاس ! او مصرفتل پيْودنه . رف بُت دیـمص

دی چې سړی تـل غـواړي  څخه کې، تل زیاتوالی له بهر« تکاثر»په . ارضا کول

هر دواړه نومونـه، « تکاثر»او « کوثر»نو د . وله کړيټشتمني را ډېره ډېر ثروت او

یو له . په داسې حال کې چې له یوې ريښې دي، دوه ډوله زیاتوالی څرګندوي

ونه ده، او بل له دننه خوټېـدل او بهـر تـه دلـول او کَبیرونه جذبول او ځانته څَ 

 : د مولوي په وینا  .يد نهو کَڅَ 

  [دست، تا بجوشد آبت از بالا و پست آب کم جو تشنگی آور به]

رف ـډېرولـو او مصـپه و، او د ژوند د وسایلو منیمال او شت پهیعنې  «آب کم جو»

ستا له دننه، ستا له به اړتیا او وړتیا ومومې، اوبه  ،تنده داته پسې ډېر مه ځه، که 

د انسـان وده او رشـد، کـثرت او کـوثر دنننـی او . خوټېږيو وجوده سر تر پایه 

 هڅه وکړه او په لټه کـې اوسـه ،«ها بدو رَو بدین بالا و پستی»: وايي. بنسټیز دی

ورپسـې . کـړېچې تږی شې او حرارت زیرمـه  .«تا شوی تشنه و حرارت را گرو»

د ځان په کښت او ځمکـه او پټـی  .«زرع جان را کش جواهر مضمرست» :وايي

 .«ابر رحمت پر ز آب کوثرسـت» .وجود، پټ جوهرونه ديد د انسان چې  کې 

له یو لور، ستا په وجود کې د طلا او جواهرو معدن دی، او له بل لورې د وايي 

، کـه تـه تنـده لاسـته راوړې د نو .«پر ز آب کوثر ست»پالونکي څښتن آسمان 

  .هم پر تا اورېږيبه کوثر د رحمت باران 

ا أعَْطَینَـاكَ الْكـَوْثرََ »: سورة په پیل کې پیغمبر ته فرمايي« کوثر»د  مـوږ تاتـه  «.إنِّـَ

یعنې موږ قطعاً او مسلماً او کـور   :تأکید راغلی دی« إنَّ »دلته د . عطا کړ« کوثر»

لفـظ کـارولی نـه د  أعَْطَینَـاكَ  چې دلتـه يـې د، ځکه دربښلی دی تهدا کوثر تا

« کـوثر»ته  (ص)رتـخدای تعالی هاغه حض: وایو لامل دی چې همدا، «آتیَْناک»

چې د جمع متکلم په توګه راغلی دی پـه دې اړه  ،إنَّا. بښلی او اعطاء کړی دی

کې د مـتکلم کریم په ځلونو ویلي دي چې هرکله چې خدای تعالی په قرآن مو 

مع الغیر له ضمیر سره خبره کوي، د هستۍ ټول نظام په نظر کـې لـري؛ یعنـې 

 پـه مقـدر سرهفرمـان  لهدوی ټول د هغه  –پرښتې، طبیعت، ځواکونه، قوانین 

پـه بلـه وینـا، الهـي . نظام کې د دغه کار په سر ته رسولو کـې لاس لـري شوي

په نظام او د غیبي امدادونو پـه  هڅو له لامله، د عالمهاند او رحمت د پیغمبر د 

    .    د پیدایښت لامل شوی دی« کوثر»وړانګو کې، د 

کله چې د ښـوونځي مـدیر  :د توضیح لپاره یو ساده مثال وړاندي کوود مسئلې 

سږکال د پوهنتون په کانکور کې سل کسان قبـول شـوي ورکـړي، « موږ» ;وايي

ټول پوهېږي چې دا یوازې مدیر نه دی چې په اصطلاح د ډلې ټپلې او اړیکـو 

ه ددې چې ښوونځی يې پخپله لامله يې دا بریالیتوب په برخه شوی دی، سر  هل

 وخپلـوي او معلمین يې هم استخدام کړي وي، د زده کړیالو هم کړی  تأسیس

« موږ»که وايي نو،. ریالیتوب کې نقش درلودلی دیپه دې ب هم او ښوونکو وهڅ

یعنې د مدرسې سیسـتم، « موږ»سل کسان قبول شوي ورکړي، ټول پوهيږي چې دا 

 .چې البته د مدیر نقش هم په هغه کې په نظر کې نېول شوی دی

د کـوثر پـه   (ص)پخپلـه پیغمـبر. یو داسـې مطلـب بیـانيږي ،کې هم« کوثر»په 

او د هغه لـه اصـلي لاملونـو څخـه ګڼـل  لیپیدایښت کې ګډون او نقش درلود

کوثر داسې څيز نه دی چـې د . کوثر به تحقق نه وی موندلی ،کېږي، او که نه

 که له دې پرته وای، توپیر يې نه کاوه چې کوثر هغـه. پیغمبر له وجوده بهر وي

یا بل کوم کس ته ورکړي؛ یعنې پیغمبر استثناء نه وو چې متعال خدای مثلاً د  ته

فاعلیـت لـه قابلیـت سره نتیجـه  ، بلکـېهغه حضرت شکل يې خوښ شوی وي

یـو ظـرف بایـد . فاعل شته، خو قابل یعنې قبول کوونکی هم شرط دی. ورکوي

ي نـه باران اورې، خو کـه یـوه واد. شتون ولري چې یو څيز پکې واچول شي

چې د باران اوبه سیندونو ته جاري کړي، د باران اوبـه بـه بـې ځایـه لاړې وي 

موږ له آسمانه اوبه نازلوو، خو هره : فرماييالله تعالی  کې په سورة« رعد»د . شي

مَاء مَـاء فَسَـالَتْ » :جاري کوي هغهکچه یوه دره د خپل ظرفیت په  أنَزَلَ مِنَ السَّ

 ([.       ۰۳:۰۱)۰۱رعد ] «.أوَْدِیةٌ بِقَدَرهَِا

ظرف تر هاغه بریده ورسېد او تر هغې کچـې يـې وړتیا او ، د پیغمبر وجودي نو

ه چې ويې کولی شو پـر یـوه ځوښـانه او خوټېـدونکي لوسعت او پراختیا وموند 

شي او البته دا شوني نه وه مګر په الهي نظـام او د خـدای تعـالی پـه  هچينه بدل

مشیّت کې او دهغه په مرستو او امدادونو کې؛ یعنې په هاغـه نظـام او چوکـا  

د هستۍ پـه مدرسـه او چاپېریـال کـې . کې چې پالونکي څښتن ګومارلی دی

 .  دی، چې یو انسان کوثر شوی دی

د کوثر په څه څيزوالي کې دی خدای  خو کوثر څه څیز دی؟ ټول بحث همدا

کـې  ةتعالی هغه ته څه څيز وربښلی دی چې کوثر نومول شـوی؟ پـه دې سـور 

ته کوثر تایوازې فرمايي چې موږ . کومه توضیح د هغه په اړه نه ده ورکول شوې

خـو . کې ډېر خیر، کثیر خیـر نغښـتی دی« کوثر»په منلې توګه په . دیرکړی د

خیر مقصد دی، یا هاغه څيز چې د کثیر خیـر منشـأ او  څخه کثیر« کوثر»آیا له 

البته د کثیر خیر منشـأ هـم کثیـر . څرګنده ده چې دویمه خبره ده سرچینه ده؟

، ږيچې له هغه کثیر خیر ولاړې یعنې موږ تاته داسې څیز درکړی دی. خیر دی

تاته مو د خیر داسې سرچینه درکړې ده چې هیڅکله به قطع نشي، هيڅکله بـه 

ته ونرسېږي، داسې یوه سرچینه چې د تل لپاره ځوښـانه ده، د تـل لپـاره پای 

چې دا  کويور اړه هيڅ تفسیر نه دې لکه څنګه چې مو وویل قرآن په . خوټېږي

 .زیاتېدونکي چينه څه څيز دی

 آیـتد د سرچينې او ځوښانه او زیاتېدونکي مادې په معنا دی او ، چون الکوثر

 ، ټول هاغـهکومه قرینه او پلامه نشتهيې لپاره  ونوکې د تحدید او برید په ظاهر

. څیزونه رانغاړي چې د مخاطب له اوچت او عزیز روح څخه يې سرچينه نېـولې

، هماغه د وحی او نبوت له فیضه ډکه او ښايي د عهد او خطاب په قرینه او پلامه

 څـه او هغـه. سرچينه وي چې نور ټول خيْونه د هغه له اغیزو او نښو څخه دي

چې مفسرینو ذکر کړي دي ــ له قرآن، حکمت او علم، د زوزات زیـاتوالی، د 

وحی او نبوت د مورودونو، آثـارو همدا د  ــ... د پليونانو زیاتوالی امت علماء، 

ا اعطینـ او اغېزو بیان دی چې مخکې له دې هاغه حضرت ته ورکړل شـوی او د

همدې کوثر او د هغـه د  لهقرآن د وحی ماضي فعل هم پر همدې دلالت لري، 

چـې لـه آیتونـو  یو کـوثر دیداسې وړتیا له آثارو او اغیزو څخه دی او پخپله 

څخه يې علم او معرفت خوټېږي او هر طالب د هغه د ظرفیت او وړتیا په کچـه 

ذهنونه او نفسونه له باطلو وهمونو او له ټيټـو او  او د آیتونو تلاوت يېخړوبوي، 

قو پاکوي او د فطرتونو له دننه د حکمت سرچينـې جـاري ناوړو عادتونو او اخلا 

ــوي ــةَ  ...» .ک ــابَ وَالحِْكْمَ ــمُ الْكِتَ ــزَكِّيهِمْ وَيُعَلِّمُهُ ــهِ وَيُ ــيْهِمْ آياَتِ ــو عَلَ « ...يَتْلُ

د جهـل او )هغوی هغوی ته تلاوت کړي او  يې چې آیتونه]...([. ۲۱:۱)۱جمعه]

...[. پاک کړي او هغوی ته کتاب او حکمت ورزده کړي( شرک له ککړتیا او پوړتیا

د ا کتاب او حکمت چې آیت ورته نغوته لري او د قرآن له سرچينې بناء کېږي، 

چـې د ژوندانـه ټولـو اړخونـو تـه  پخپله یوه ځوښانه سرچينه او کثیر خیـر دی

ـــؤْتَ الحِْكْمَـــةَ فَقَـــدْ أوُتِيَ خَـــيْْاً  ...» ؛کېـــږي جـــاري « ...كَثِـــيْاًوَمَـــنْ يُ

ته حکمـت ورکـړل شي، پـه تحقیـق  چااو همدا چې . ]... [(۱:۱۲۲)۱۲۲بقره]

 ...[. ډېر خیر ورکول شوی ( هغه ته)

هغه کتاب او حکمت چې قرآن يې له تزکيي وروسته ورکوي، د جهـان پیـل او 

او د  و تـهاو ريښـ وپنځګرنـې رازونـد او د انسـان د سـلوک طرېقـې او  ،ته پای

قرآن د تعلـیم لـه دې طریقـې  .ته د فطري عقل سترګې پرانيزي احکامو اصولو

سره د تحقیق، څېړنې او موندنې حس د مستعدو او وړ خلکـو پـه ذهنونـو کـې 

او د هغوی وچ او جامد علمونه او عقیدې يې ماتې او له منځه یـوړلې، ويښ کړ 

کړه او د سپېڅلي ایمان او معارف سرچينې ته يې د هغوی هدایت او لارښوونه و 

ددې کوثر بل څرګنـدوی او بشـپړ  .ذهنونو کې يې سرچينې پرانيستېدې او په 

انځور، د هاغه حضرت وینا او چلن او روش او اخـلاق ول چـې د تـل لپـاره د 

او همدا کوثر، . ایمان او معرفت او حکمت او د ژوند او ابدیت طریقه او لار ده

او سـپېڅلي کـورنۍ ځانګړې روزنې لـه لارې د هغـه پـه د توارث او وینې او د 

زوزات کې جریان وموند او د هغه د نسل د غځېدنې او د خلکو د هدایت لامـل 

ایماندار او غیـرنن  يې لکه څنګه چې د هغه د یوازېنۍ سپېڅلې لور څخه. شو

او د خلکو د هدایت او ژغورنې لپاره خپاره او زیات شول او پـه زوزات وپنځېد 

او همدا راز هر یو . ه زمانه کې د خلکو د فیض او هدایت سرچینه وګرځېدلهر 

د د قرآن د معـارف وارثـین او چې او د حضرت رسول پلیونان له اسلامي علماو 

رت روحـي ـد هاغـه حضـ له روح او د هغه له وحی سره تـړلي دي( ص)محمد

                   .او له کوثره يې سرچينه نېولې ده دي د کوثر د نهر څانګېهر یو او  دی زوزات

 لـهپه داسې یو مهال کې شـوی چـې نزول ددې سورت  وچې پوهېږ لکه څنګه 

پـه ټولـه خـو لا څـه چـې د عربـو  ې خلـکمکد ګوتو په شمېر څو کسانو پرته 

د خبرو اورېدو ته چمتو نـه ول او  (ص)د حضرت رسول اکرمټاپووزمه کې څوک 

 ویـل يـې بلکې ووخو له ناکامیو سره مخامخ د خلکو په نظر کې په ژوندانه کې 

، په دې حالت کله چـې تر وفات وروسته به يې هم څوک د نوم اخېستو نه وي

عطا کړی له دې څخه دا نتیجـه  کوثرد الله له لور ورته وویل شول چې تاته مو 

انګيْي ستا هر څه برباد دي ځکه کوم نعمتونه مخالفین  اخېستل کېږي چې ستا

کې ول هغه هم له تا وتـروړل شـول، خـو  ۍچې له بعثت مخکې ستا په لاسرس

   .     حقیقت دادی چې موږ ته له بې بریده خیر او بېشمېره نعمتونو سره نازولی يې

له هغې جملې يې ویلي دي . راوړي دي ونهقول «۱۲»په معنا کې  کوثرمفسرانو د 

یعنې که د بعثت په پیـل . او زیاتوالی دی کثرت او پیروانو مطلب يې د پلیونانو

رت ـرت عـلي او حضــرت خدیجه، حضـکې، اسلام له دوو دریو تنو، لکه حض

ابوبکر سره پیل شو او وروسته شپیته اویا کسانو ته ورسـېد، چـې لـه مکـې يـې 

کـه . ښه، اوس د مسلمانانو شمېر څومره زیات شوی دی. ړمدیني ته مهاجرت وک

د تاریخ په اوږدو کې د مسلمانانو شمېرنه واخلئ، په لـومړني دوران کـې، مـثلاً 

کال کې، د ملګرو  ۱۱۱۱فرض کړئ شل زره کسان ول، اټکل شوی دی چې په 

له دوو څخه یو به يې کسانو زيږېدلو  دملتونو د اټکل له مخې، د ځمکې د کري 

. یدمسلمان وي؛ یعنې له زیږد او ولد له مخې، چې همداسې مخ پـه زیاتېـدو 

پـه سـلو کـې وده  ۱۱لسیزه کې په امریکا کـې د مسـلمانانو ټـولنې  ۲۲تر  ۸۲له 

ت شمېر مسلمانان په امریکا کـې ژونـد ادرلودلې ده اوس له اوو میلیونو څخه زی

او د پلیونـانو ( ص)ېنو ویـلي چـې کـوثر همـدا د پیغمـر ځنو پر دې بنا . کوي

 .          زیاتوالی او ډيرښت دیپیروانو 

د پیغمبر نوم او آوازه ده چـې د عـالم پـه څنـډو او « کوثر»، د یو بل قول پر بنا

 :مولوي په دې اړه وینا لري چې وايي. انګازه اچولې ده يې لیکو کې

 گـر بمیـری تـو نمیرد این سبق           کرد الطاف حق مصطفی را وعده

 کن را ز قرآن مانعم بیش و کم          ت را رافـعم ا مـن کتـاب و معجزه

 تو به از من حافظی دیـگر مجو      کـس نتـاند بیـش و کم کـردن درو

 و بــر نقـره زنـمنـام تـو بـر زرّ             افـزون کـنمرونقـت را روز روز 

هـم  له دنیـا رحلـتل شوې ده چې که ته ړ مصطفی ته د حق په لطف ژمنه ورک

زه ستا د کتاب او معجزې اوچتوونکی یم، پـه . ستا دا سبق به نه مړ کېږي وکړې

څـوک پکـې زیاتونـه او . قرآن کې له زیاتونې او کمونې څخـه مخنېـوی کـوم

رونق دې ورو تـر بلـې . کمونه نشي کولی، ته له ما څخه بهتر ساتونکی مه لټوه

 . زیاتوم، ستا نوم به پر طلا او نقره لیکم

وویل، ځېنو کوثر پـه همـدې د نـوم او آوازې او مو نګه چې په هر حال لکه څ

 .شهرت په معنا اخېستی دی

ځېنو نورو ویلي چې له کوثر څخه مطلب قرآن او قرآني ښوونې دي چې هغې  

ي پرلـه کېـږپيړ   (۰۱)دا لکه څنګه چې . ته د مخ کوونکو شمېر بې بریده دی

په دنیا کې هيڅ کتـاب . پسې هغه لولي او له دې وروسته به بیا هم ولوستل شي

البته اوس به له دې . د لوستونکو د شمېر له نظره له قرآن سره د پرتلې وړ نه دی

« قـرآن»هغه لولو او عمل پرې نه کوو، خـو نـوم خـو يـې  تشتېر شو چې موږ 

ښـه دا . څخه، یعنې لوستل« قرء» قرآن مصدر دی له. «د لوستلو وړ»دی، یعنی 

 .     هم البته ستر او مهم کثرت دی

موږ تاته کوثر درکړ، یعنې . ېنو نورو ویلي چې کوثر په جنت کې یوه چينه دهځ

ځېنو هـم هغـه نسـل او زوزات . په جنت کې مو یوه چينه تاته در عطا کړې ده

 .شيبه یعنې ستا نسل چې سادات دي، ډېر زیات . معنا کړی دی

و ته هم که پاملرنه وشي، لېدل کېږي چې ځېنو ژباړونکو ددې په نانګلیل ژباړ 

یعنـې پـه واقعیـت کـې د هـر ښـه څيـز  «Band of Good»: ترجمه کې لیکلي

یا پـه . ډېره ځلانده بریا او ستره کامیابي: زیاتوالی او ډېرښت، یا يې لیکلي دي

د یوسف علي په ترجمه کې، چې تر نورو ترجمو څخه يې . جنت کې یوه چينه

موږ تاتـه د ... »: د هغه معادل راغلې ده« چینه»زیات هرکلی شوی دی، بیا هم 

یعنې ... »: سره برابر يې راوړي دي« کوثر»د . «چينه درکړې دهبرکت او ډېرښت 

د ارِوینـګ پـه . «په جنت کې له الهي لطفه یوه بې بریـده او نامحـدوده چينـه

دا چینه د هـاغو ... »: کوثر یوه افسانه اي چینه دهچې هم ویلي يې ترجمه کې 

ه چـې داسـې یـوه چينـ. مؤمنانو لپاره چې له خدایه ډارونکي دي، جـاري ده

او . «ته کرامت ورکړی او له شاتو خوږه او له شېدو سـپینه ده ېخدای تعالی هغ

په همـدې د « کوثر»د هېښتیا وړ خبره ده چې په ډېریو انګلیل ترجمو کې يې 

بله ترجمه هم چې د کینګ په کتابتون کې ده، بیـا . چينې په معنا اخېستی دی

 «  River in Paradise »: يې هم همدا معادل راوړی دی

تاریخي شالید ته پاملرنـه وکـړو او همـدا راز لـه دې  ة د نزول د زمانېکه د سور 

مخکې مو د ضحی او انشراح په سورتونو کې لیدلي دي چـې د نبـوت پـه پلیـز 

له ډېرو سختو ستونزو څخه تېرېـده، د هغـه  (ص)پړاو کې چې حضرت رسول الله

د ستونزو او کړاوونـو یـو  .نغاړلې ويمټې ته  ۍدښمن د هغه وتربورانقام او ټول 

د مخالفتونو یو ستر توپان هرې خوا تـه په وړاندې يې غر يې مخې ته ولاړ وو، 

د ګوتو په شمېر څو ملګري ول چې تـر لېـرې لېـرې  (ص)، او د حضور الوتی وو

په دې پـړاو کـې الله   د بریالیتوب نښې نه ښکارېدلېد هغوی په شتون کې هم 

تعالی ورته د ډاډ او ملاتړ لپاره زیات شمېر آیتونه نازل کړل د بېلګې په توګـه د 

ََ مِنَ الْْوُلَّ »: ورته فرمايي کې ضحی په سورة لْْخِرةَُ خَيٌْْ لَ ََ  .وَل َ وَلسََوْفَ يُعْطِيـ

ََ فَتَرضَْ  وروسـته پـړاو او په رښتینې توګه ستا لپـاره [ ۱او( ۲۳:۱)۱ضحی] «.رَبُّ

له مخکې پړاوه بهتر دی او ډېر ژر به ستا پالونکی څښتن  [پړاوته سیعنې هر ورو]

په سورة ـ همدا راز . تاته هاغه څه درکړي چې ته به پرې خوښ او راضي اوسې

ََ ذِكْركََ  »: کې فرمايي الشرح یعنـې ــ . او موږ سـتا اوازه اوچتـه کـړه  «وَرَفَعْنَا لَ

بد تبلیغات کوي خو موږ له دې سره سره ستا دښمن ستا بده ستاینه کوي تا پسې 

د عطا کولو سامان برابـر کـړی دی او  نومیالیتوبد نوم د روښانه کولو او تاته د 

نـو حقیقـت دادی چـې لـه تنګسـی سره  «إنَِّ مَعَ الْعُسْرِ يسُْراً. فَإِنَّ مَعَ الْعُسْرِ يسُْراً»

یعنې له اوسنیو تنګسو او د . پراختیا هم شته، یقیناً له تنګسې سره پراختیا هم شته

حالاتو له سختیو مه ناخوالی کېږه، ډېر ژر دا د سختیو او مصیبتونو پړاو پای تـه 

 [۲تر ( ۲۱:۱) ۱الشرح ] .دیاو د بریا او آسانتیا پړاو راتلونکی  رسېدونکی دی

الله تعـالی خپـل په دې توسه . په داسې یو حالت کې يې د کوثر سورة نازل کړ

هغـه د  تـه هـم تسـلیت او ډاډګېرنـه ورکـړه او هـم يـې د (ص)استازي او پیغمبر

د قریشو کفارو بـه . او نیمګړيتوب وړاندوینه وکړهمخالفینو او دښمنانو د برباد  

د هغـه حیثیـت د یـوه  ټول قامه پرې شوی دی اوخپل له  (ص)ویل چې محمد

د عکرمه روایـت دی چـې . او بې یار او مددګاره انسان په څېر شوی دی بېکس

اسلام ته د قریشو  ،په پیغمبر  مبعوث شو او هغه حضرت (ص)ضرت رسولـکله ح

لـه  (ص)یعنـې محمـد[ بتَِر محمدٌ منّا]»: و به ویلدیني بلنه پیل کړه د قریشو خلک

 ودهداسې شوی دی لکه ونه چې له بېخـه پـرې شي څـه مـ شو مه پرېو ق هخپل

همدا راز مولانـا مـودودي . «وروسته به هغه وچ شي او په خاورو پورې به ونښلي

په خپل تفهیم القرآن کې د ابن جریر په حواله لیکې چـې محمـد بـن اسـحاق 

ت ضر د مکې د سردار عاص بن وائل سهمي په مخکې به چې کله د ح»چې وايي 

بيخ )هغه پرېږدئ، هغه خو یو ابتر هغه به ویل؛  ،د نوم ذکر کېده (ص)اللهرسول 

چـې مـړ شي د نـوم نـو سړی دی، د هغه کوم نرینه زوزات نشـته، ( پرې شوی

له جملې څخـه مقصـد همـدا  شَانئَِکَ ، چې د «اخېستلو څوک به يې هم نه وي

یو مشرانو بـه همدا راز ډېر روایتونه شته چې د مشـرکینو ډير .عاص بن وائل دی

وایت دی چې یو ځل کعب بـن اشرف ر  (رض)؛ د ابن عباسدا ډول خبرې کولې

الا »رانو هغه ته وویـل ـمکې ته راغی نو د قریشو مش[ مدینې د یهودیانو سردارد]

الی هذا الصبّی المنبتر من قومهِ یزعم انه خیر منّا و نحـن اهـل الحجـی  و  تری

ته خو وګوره، دا هلک چې له خپلـه قومـه  بس دې« اهل السدانة و اهل السقایة

پرې شوی دی او انګيْي چې دا تر موږ بهتر دی، په داسې حال کې چې مـوږ 

 د هـرکليد خلکو د او  ې، دروازه وانۍد کعبې د پردې پوښن] د ح  او سدانت

 . منتظمین یو [ېرسون واوبد خلکوته ] او سقایت [مسئولیت

رت رسـول ـد عکرمه روایت دی چې قریشو د حض د همدغې پېښې پورې اړوند

نْبورُ الْمُنْبَتِرْ »اکرم لپاره د  یعنـې کمـزوری، ]کارولي ول هم الفاظ « من قومهِ  الصُّ

د ابـن . [بې یار او مددګاره او بې اولاده سړی چې له خپله قومه پرې شوی دی

چـې د رسـول  فرمایلي دي (رض)سعد روایت دی چې حضرت عبدالله بن عباس

 ،(رض)حضرـت زینـب ڼـهوو په هغه پسې يې لو (رض)تر ټولو مشر زوی قاسم( ص)الله

 (رض)زوی حضرت عبـداللهيې کوچنی  ویاو تر د لې،و  (رض)ام کلثوماو  ( رض)رُقیه

 (رض)رت قاسمـپه دوی کې حض. هو  (رض)فاطمهيې لور حضرت وو او په دوی پسې 

چـې  (رض)رت عبداللهـتر ټولو ړومبی په کوچنېوالي کې له دنیا ولاړ، ورپسې حض

د بعثت په کال کې زېږېدلی وو او له همدې لامله د طیب او طـاهر پـه نومونـه 

: پر همدې عاص بن وائل وویل. کې وفات شو اليهم په ډېر کوچنیو ملقب وو، 

[ دي شوې جرړې غوڅېیعنې د هغه ]« تر دید هغه نسل ختم شو هغه اوس اب»

ان محمدًا ابتر لا ابـن لـه »: چې عاص وویلپه ځېنو روایتونو کې دا هم راغلي 

محمد ابتر دی، د هغـه . «یقومُ مقامه بعده فاذا مات انقطع ذکره و استر حتم منه

، نو کله چې هغه مړ شي د هغه نـوم کوم زوی نشته چې د هغه ځای ناستی شي

په روایتونو کې دا هم راغـلي . ترې بېغمه شئ ه همبه له دنیا پاک شي او تاسو ب

له شمر . پر وفات همدې ته ورته خبرې ابوجهل هم کړې وې (رض)چې د عبدالله

بن عطیه څخه د ابن ابی حاتم روایت دی چـې د رسـول اکـرم پـر دې غـم د 

ې څرګندونه عقبه ابن ابی معیط هـم کـړ  او خوښيو ، ناوړتوبهمداسې ټیټوالي

دوهم زوی وفـات شـو نـو د  (ص)چې کله د حضـرت رسول اکرم عطاء وايي. وه

کـور سره  لـه (ص)ې کـټ مـټ د پيغمـبريکور چې ]خپل تره ابو لهب( ص)حضور

: ی او هغوی ته يې دا زېـری ورکـړ چـېمشرکینو ته ورغمنډه په منډه [ نښتی وو

  [.شوېې څجرړې غو هغه یا د  نن شپه محمد بې زویه شو]« بتَِرَ مُحَمّدٌ اللّیْلة»

څخـه وو  «قبطیـهماریه »له  نومېده او «ابراهیم» یو بل زوی هم وو چې (ص)البته د پیغمبر]

هغـه هـم پـه  او ،پیـدا شـویکـې  «مدینـه»پـه  د هجرت په اتـم کـال ډېر وروسته چې

 [ .وفات شوی دی مخکې له دې چې دوه کلنۍ ته ورسېږي  کوچنیوالي کې

چې د کوثر سورة نـازل کې دا ول هاغه ډېر زیات زړه ماتوونکې حالتونه په کوم 

 سره ناسازه ول چې هغـه (ص)رت رسولـدې لپاره د حضهم د قریش ؛شوی دی

یوازې د الله بنـده ګـي او عبـادت کـاوه او د هغـوی شرک يـې پـه  (ص)مبارک

او منزلت چې دې لامله يې قوم ترې هاغه مقام هم له ؛څرګنده توګه رد کړی وو

له نبوت مخکې ورته د خپل ولس منځ کې حاصل وو، وتروړه او ګواکې هغه يې 

او د هغـه څـو د . له خپلو تربورانو او ولس څخه پرې کړ او ایسته وغورځول شو

وګـړي ول او د  هاو مددګار  همېر ملګري هم د ټولنې بېوزلي او بې یار و په شتګو 

 .و ستونزو کې غورځې پرځې کولې ژوندې پاتې کېدو لپاره يې په سختیو ا

په دې موقع . پر دې سربېره یو زوی پسې د بل زوی د وفات غمونه پرې راغلل 

کې خپلوانو، تربورانو، د قوم او قبیلې وګړو، د چم ګاونډ خلکو د خواخـوږ  

د خوښیو څرګندونې کولې او داسې خبرې يـې جـوړولې او ډاډګېرنې پر ځای 

لپاره چې تل يې خپل لا څه چې تر پردیو پورې  داسې شریف انسان هچې د یو 

الله تعالی ورتـه  نو. يې له ټولو سره تل نېک سلوک کړی وو، زړه ماتوونکي ول

  په دې تر ټولو لنډ سورت کې په یوه جمله کې هغه ښه زیری ورکړ چې په نـړ 

سره يې دا فیصله هم ورته واورولـه او ورسره ور . کې هيچا ته نه دی ورکړل شوی

  .شي ېستا د مخالفینو جرړې به غوڅې کړلچې 

 تر حشره متصل دیاغیز د برلاسۍ دي 

 مختوری، بېحاصله او خجل دی ستادښمن 

د یـوې  پیغمبر ته په جنت کـې تعالی په واقعیت کې مسئله داده چې آیا خدای

، یـوه ناپېژنـدلې او ناټـاکلې چينـه؟ سره لـه دې چـې د !چينې وعده کړې ده

خو که مقصد يې نامعلومه چينه . هغه معرفه کړی دی[ الکوثر] الف او لام« کوثر»

لکـه . یـوه چینـه« کـوثر»وای، د نکره حالت به يې پیدا کړی وای او ویل يـې 

مختلفـې ځـانګړنې د کـوثر لپـاره  او مفسرـینو چې ژباړونکوڅنګه چې پوهېږو 

 کړو؟څه باید وکړو او کومه معنا باید د هغه لپاره غوره نو تعریف کړي دي 

دلته یوې خبرې ته نغوته کول اړین ګڼم هغه دا چې ښاغلي حکمتیار پـه خپـل 

کې ددې سورت د تشریح په ترڅ کې د روایتونو د ردولـو پـه [ د قرآن پلوشې]

متأسفانه ځینـو پـه دې آیـت کـې د ....»: بهیر کې دعوه کړې او ویلې يې دي

مقطوع النسل او بې اولاد  په معنا نېولی، حال دا چې دا معنـا د پیغمـبر علیـه 

السلام د دښمنانو په اړه صدق نه کوي، ځکه چې دوی بې اولاده نه ول، څنګـه 

به قرآن داسې څه وايي چې مصداق نه لري او د واقع خلاف وي، دا تعبیر غلط 

د لومړي روایت په اړه باید ووایـو چـې دا سـوره د پیغمـبر .....او بې بنسټه دی

علیه السلام د زامنو له وفات ډېر کلونه وروسته نازله شـوې، د دوی د وفـات پـه 

وخت کې ابولهب نه یوازې له پیغمبر علیه السلام سره هـیڅ اخـتلاف نـه درلـود 

 . «.......کله چې ما ددې مختصرې سورې په اړه تحقیق کاوو......

وږ وایو چې د ښاغلي حکمتیار دا تحقیق دقیق نه دی او د هغه خالي انګېرنـه م

د دوهـم زوی عبـدالله ـ  (ص)ګڼل کېږي؛ ځکه چې ددې سورة نـزول د پیغمـبر

ـ تر وفات وروسـته شـوی دی او مـوږ ویلـې [ ب ملقب ووچې په طاهر او طیّ ]

وفـات شـوی چې؛ د عبدالله زېږد د بعثت په کال کې شوی او تر بعثت وروسته 

ښکاره دعوت پیل کـړی  (ص)دی او دا هاغه مهال دی چې حضـرت رسول اکرم

وو او توحید ته يې خلک بلل، او ابولهب خو لا څه چـې ټـول مشــرکین يـې 

 .       دښمنان ول؛ موږ په دې اړه د سورة د تشریح په بهیر کې توضيح ورکړې ده

څـه څیـز « کـوثر»ده چې که پاملرنه وکړو د سورة ورپسې برخې توضیح ورکړې 

ََ وَانحَْرْ . دی د تفریـع او اړونـدتیا پـه د مخکیني آیـت سره  ا آیتد .فَصَلِّ لِرَبِّ

، د نمانځـه پـه توسـه شـکر اعطاء په مقابل کې کوثر د د: ډېریو مفسرینو په وینا

او لاسـونو د شـکر تضـمین زړه او ژبه دې ترڅ کې په کولو ته امر دی، چې په 

له امر څخه مخکې نمونځ فـرض او واجـب وو، دا « فصلّ »د نګه چې ر او څ .دی

پالونکي څښتن ته د ډېـر نمـونځ   په قرینه،« لربک»او یا د وي یو ټینګار امر باید 

او چـې د ریـا  نـه هاغـه ډول نمـونځ او هغه ته د ځانګړنې او اخلاص تنبیه وي

د او همـدا راز . په توګه وي او مانعین او مـاعون يـې سر تـه رسـويځانښودنې 

له امر څخه مقصد د اوښ د قربانۍ منل او کول دي چې د عربو تر ټولـو « انحر»

نه د بتـانو پـه لار  – خپل پالونکي څښتن ته انه توګهخالصپه ارزښتناک مال وو، 

 .کې په ریاکار  او ځانښودني چې مشرکین يې سر ته رسوي

همدا راز د لمانځه سره د قربانۍ ذکر کول پر دې دلالت کوي چې قربـاني هـم 

دی او یو خدای ته ځانګړی دی او بل چا تـه جـایز نـه  د نمونځ په څېر عبادت

یـو حیـوان د  دی، پر دې بنا د هاغه چا لپاره چې له سفره راستون شوی وي او

هغه پر وړاندې څملوي او سر تري غوڅوي او وايي د دغې حیوان غوښـه هغـه 

مسافر ته نه رسيږي او یوازې په دې کار کې د هغه لپاره درناوی دی چـې هغـه 

 ته يې ډالۍ کوو دا ټول عملونه او کړنې له قرآن سره مخالف دي ځکه چـې الله

 : ماييد ح  په سورت کې فر  تعالی

َ لحُُومُهَا وَلَا دِمَاؤُهَا وَلَكِنْ يَنَالهُُ التَّقْوَى مِنْكمُْ لنَْ يَنَ »  ([۱۱:۳۱) ۳۱ح  ]«....الَ اللهَّ

، بلکـې دا غوښه الله ته نه رسیږي او نه د هغـوی وینـې[ قربانیو]هیڅکله ددغو 

چـې خلـک [.... تاسو الله تـه نـږدې کـوي= ]ستاسو تقوا ده چې هغه ته رسېږي 

. سفره ستون شوي یا کوم امامزاده یا کوم پیر ته وړاندې کـويهمدا درناوی له 

لعـن الله مـن ذبـح : یقول (ص)سمعت رسول الله: وفرمایل  (رض)رت علي ـاو حض

د : څخه مې واورېدل چې ويې فرمایل (ص)یعنې له حضرت رسول اکرم، لغیرالله

 پـر نامـه بل چـاد خدای لعنت دي وي پر هغه چا چې یو حیوان غیر له خدایه 

                .وژني او ذبح کوي

ددې ډېر خیر د شکرانې په مقابل کې چې تاته مو درکړی دی، بایـد  :فرمايينو 

 ؛یعنـې« ف» فَصَـلّ . له هغې جملې دا چې نمونځ اقامه کړې. یو لړ کارونه وکړې

ََ » یعنې دا چې کوثر تاته درکړل شو،. نو، پر دې بنا ې یعنـ «صَـلِّ » - «.فَصَلِّ لِرَبِّ

ښه، پیغمـبر . يې لیکلي چې نمونځ وکړهکې  په پښتو ترجمو. خدای ته مخه کړه

تـه پـه پښـتو « صلاة». خو نمونځ کاوه، ددې توصيې تکرار خو کومه معنا نه لري

یعنې خدای تعالی ته مخه کول او له هغـه  «صلاة»خو  ویل کېږي،« نمونځ»کې 

یعنـې شـا يـې « توََلَّی» په مقابل کې دی« توََلَّی»د  «صَلَّی». ل ديڅخه فرمان وړ 

د نـو فرمـايي اوس . یعنې مخ کړنه «صلاة»نو . يې کړه یعنې مخه« صَلَّی»کړه، او 

 . خدای لور ته پاملرنه وکړه، هغه ته مخه کړه

هاغـه څـوک چا سره نیکي کوي، طبعـاً له چې ولې؟ ددې لپاره چې هر څوک 

انسان هيڅکله هاغه چا ته  .سره مینه وال کېږي دهشوې ده له ورسره نیکي  چې

فرمايي موږ ستا په وجـود . شا کوي چې له ده سره يې مینه او ښېګڼه کړې دهنه 

چينـه ايښـې ده؛ نـو ددې برکـت، ددې خیـر، ددې یـوه کې له فیضـه ډکـه 

دا يـې تـا تـه جوړښت د سرچينې په شکرانه کې، د هغـې مبـدأ پـر لـور چـې 

 ددې لپـاره؛ بلکـې يشکرانې ته اړتیا لـر  هغهنه دا چې . تل مخه کړه ،دربښلی

باید هاغـه تل  ، نواو دوام وکړي وغځېږيخوټېدنه دا دنننی ځوښ او ستا چې 

د لمر له وړانګو تودوخـه او  څوککه . املرنه وکړېپاصل او سرچينې ته  ،اساس

. رڼا اخلي، ددغې تودوخې او رڼا د غځونې لپاره باید تـل لمـر تـه مخـه کـړي

؛ نـو کـه وغـواړي اخېسـتلی شيله لمره نور او تودوخه څرنګه چې هغه یوازې 

 . ډېره تودوخه او نورانیت ولري، باید ډېرتر خپل ځان لمر ته مخامخ ونیل

خو د قربانۍ کولو له فرمان څخـه مطلـب، دا نـه دی . یعنې قرباني وکړه. وَانحَْرْ 

قرباني کول یعنې له خپله ځانـه . وژنهو چې د ناپوهۍ په حالت کې اوښ یا پسه 

یو مهال داسې دی چې انسان وچ پـه وچـه تـش . وکړه پانګونهوجوده خپل له 

پـه . لاس خدای ته پاملرنه لري او یـوازې لـه هغـه سره ذهنـي اړیکـه ټینګـوي

یعنـې ددې فرمـان معنـا . ده[ فطیره]پتيْه نې عیبې خمیرې يې اړیکه اصطلاح 

په مخه کولـو کـې بایـد خمیـره کېـږدې؛ بایـد پانګـه داده چې هغې مبداء ته 

بـس هـر . کېږدې؛ باید وخت کېږدې؛ باید پیسې کېږدې، باید ځـان کېـږدې

د خدای لور ته تلل په آسانه نه کېـږي او . څوک چې هر څه لري او کولی شي

تاسو پاملرنـه وکـړئ چـې پـه . ، باید ایثار وکړې او له ځانه تېر شې ساده نه دی

وَأقَِیمُـوا »: يد یو له بـل سره یـو ځـای راغـلي« ةزکا»او  «صلاة» قرآن کې، تل

كاَةَ  لَاةَ وَآتوُا الزَّ كـَاةَ »یا ([. ۱۱:۱۲)۱۲نور] «الصَّ لَاةَ وَیؤْتوُنَ الزَّ  «الَّذِینَ یقِیمُونَ الصَّ

د نمونځ او زکات فریضه کابو تل له یـو بـل سره یـو ځـای ذکـر ([ ۱۱:۳)۳نمل]

لاةََ وَمِماَّ رَزقَْنَاهُمْ »: انفاق سره راغلی دییا صلاة له . شوي دي الَّذِینَ یقِیمُونَ الصَّ

کېدی نه شي چـې سـړی خـدای وپيـژني او بیـا هـم ([ ۸:۳)۳انفال]« .ینفِقُونَ 

، ځانغوښـتونکی، ټـول خسیسوالی څرګند کړي؛ تنګ نظری، بخیـل، حـریص

چې خـدای وپيژانـد، د فـیض،  کې چا لپه اص. او مناع الخیر وي غوښتونکی

برکت، موهبت او بښنې منبع او سرچینه يـې پېژنـدلې ده؛ پـراخ او بـې بریـده 

د خـدای لـور تـه سـم تللـی وي، دا ډول څوک که . رحمت يې پېژندلی دی

دا څنګه کېدی شي چې انسان لـه یـو چـا . پېژندنه او شناخت پکې پیدا کېږي

 کـې اوسي؟ هر څوک چې په ژوندو  سره مینه ولري، خو ونغواړي د هغه په څېر

که له دې پرتـه وي . دې کړيږ پر هر څه عاشق وي، غواړي هغه ته خپل ځان ن

  .   پېژند پاڼیز خدای نمانځی دیدا سړی تش عشق يې تشه ادعا ده؛ 

ډک وجود شکر، دا  د ، فرمايي چې، ای پیغمبره ستا له خيْ او برکتهپر دې بنا  

وخت ورکول، انفاق کول، ایثـار او . دی چې ډېرتر هغې سرچينې ته مخه کړې

د چينـې . فداکاري کول او له ځانه تېرېدنه لکه د چینې د خوټېدو په څېـر دي

اقتضاء او غوښتنه داده چې خوټېږي او نورو ته او ټول عالم تـه خیـر او برکـت 

. مخـه کـړه کړه، او له هغه ځایه خلکو تهنو تل د بې نهایت پر لور مخه . رسوي

 هبې نهایتـ ېنو متصلاً باید له هاغ. خلکو ته له قربانۍ سره اړين دي کول قرباني

تـه . سرچینې څخه انرژي واخلي او ډک شې چې وکولی شې نور برخمن کـړې

یو تـر بلـه متقابلـه « نحر»او « صلاة». په واقعیت کې اخېستونکی او رسوونکی یې

لـه . چينه باید و خوټېږي او خوټيږي. د کوثر چينه چې نه وچېږي .اړیکه لري

اوبه د ځمکې لـه دننـه اخـلي او وچـې ځمکـې . کومه ځایه؟ د ځمکې له دننه

 .یا له آسمانه يې اخلي او هغه تږو ته رسوي. خړوبوي

د نمـونځ او قربـانۍ د حکـم د آیت کـې دې په  ،د آیت مضمون ته په پاملرنه

کـینو د پخپـل لاس ه څرګندېدی شي وسعت او پراختیا کچ جـوړ شـوو چې مشر

معبودانو په عبادت کولو سره د الله د بنده ګۍ تصور تر پښولاندې چيـت کـړی 

ورته وايي تاته ددې نمونځ او قربانۍ په توسه دا ثابتول دي چـې سـتا پـر  –وو 

او سـتا د جسـم او  ټول ژوند باندې یوازې د الله تعالی د واکمنـۍ برلاسـی دی

او څښتن الله تعالی دی هغه چې يـې هـر ځان او مال او شتمنیو حقیقي مالک 

پـه قـرآن کـریم کـې د د همدې لپاره  –چېرته غواړي هلته به يې قرباني کوې 

دا تصـور برېښـنده يـې نمونځ او قربانۍ او ژوند او مرګ په یو ځای ذکرولو سره 

 :فرمايي تعالی الله. کړی دی

ِ رَبِّ الْعَـالَمِيَ قُلْ » ََ .إنَِّ صَلَاتِي وَنسُُكِِ وَمَحْيَايَ وَمَمَاتِي لِِلَّّ ََ لـَهُ وَبِـذَلِ يـ لَا شَرِ

او زما نمونځ او قربـاني : ووایه [۰۲۳او( ۲:۰۲۱)۰۲۱انعـام]«.أمُِرتُْ وَأنَاَ أوََّلُ الْمُسْلِمِيَ 

 چـې. چې پـالونکی څښـتن د عالمیـانو دی يژوند او مرګ ټول د الله لپاره د

امـر شـوی دی او [ نګه او خالصې دین پالنې]نشته او ماته په دې يې هيڅ شریک 

هغـه څـه چـې ]= لومړنی تسلیم شوی یم [ پخپله په دې شرک ککړ چاپيْیال کې]زه 

 [. وایم عمل پرې له خپله ځانه پیل کوم

د ژوند تر پايه د ستونزو له زغملو سره پر دې خبره کلـک  او حضرت رسول اکرم

، کله کله به يې تر دې شکره غافل نه وواو ولاړ وو او یوه شیبه هم د الله له ذکره 

چا تـرې وپوښـتل یـا رسـول الله  –بریده نمونځ کاوه چې پښې به يې پړسېدلې 

آیـا زه د خپـل  «دًا شَکوُرًاأفََلَا أکَوُْنَ عَبْ »: تاسو دومره ربړ ولې ګالئ؟ ويې فرمایل

         .پالونکي څښتن پر دې بې بریده نعمتونو د هغه شکر کوونکی بنده نه اوسم

ََ هُوَ الْْبَتَْرُ » ضـمیر، ټینګـار پـه ټینګـار کـې او ځانګړتیـا  هُوَ او د  إنَِّ « .إنَِّ شَانئَِ

مؤکد خبر وروسته چې پخپله ډک او زیاتېدونکی او  لهد کوثر پر اعطاء . رسوي

 د لنـډفکرو ونکيآیـت د کـوثر او د هغـه د څرګنـدو  دا. جاري کيـدونکی دی

په رښتینې توګه، ابتر سـتا همـدا کینـه کښ  :چې دښمنانو ناټیکاووالی اعلاموي

نـورو دښـمنانو  (ص)د قریشو کفارو او د حضرت رسول اکـرم! ، نه تهدښمنان دي

ځانونه يې ځواکمن ګڼل او د هغه دعوت او شریعت يې د عربـو او د چې خپل 

او په دې نه ول او وړاندوینـه بـه يـې  دنیا د ملتونو له عقیدو سره مخالف ګڼل

  .چې د هاغه حضرت نوم او بلنه چندان پايښت نه کوي او له منځه ځي کوله

آخري آیت ته له پاملرنې سره کېدی شي  ةله دې ټولو سره سره، ددې سور و خ

ََ هُـوَ الْْبَـْتَرُ »له کليمې څخه بل برداشـت هـم وشي؛ « کوثر»د  پـه « .إنَِّ شَـانئَِ

. دی بې زوزاته، غوڅ نسلی او بې سټېرښتینې توګه ستا دښمن خو پخپله ابتر، 

د عربـانو . او ابتر دی شوې د پیغمبر په اړه به يې ویل چې لړ  او نسل يې پرې

.  زموږ پـه زمانـه کـې هـم همـدا ډول دی. نارینه اولاد ډېر اهمیت درلودلپاره 

سـختو په دې د جنګ او زوی کولی شو  ،چون قبیلو به تل یو پر بل يرغل کاوه

سر درد ګڼلـه، ځکـه ځـان لپـاره شرایطو کې وجنګېږي او لور به يې د او ناوړو 

شي او  ونېـولي کـې و شوني وه چې په غنیمتا ،ېلد هغوی ناموس و لوڼه چې 

په قـرآن کـې پـه . بې پردې شي او هم دا چې د جنګېدلو ځواک يې نه درلود

ځلونو نغوته شوې چې ولې عربانو، د پيړیـو پـه اوږدو کـې، لـور درلـودل پـه 

ویـل بـه يـې  ،ژوندانه کې یو ډول ستونزه او د سر درد ګڼله او د قرآن په تعبیر

أُ فِی الحِْلْیةِ وَهُوَ فِی الخِْصَامِ غَیرُ مُبِین  أوََمَن » :چې یعنـې ([ ۱۳:۰)۰زخرف] «.ینَشَّ

او په زینت او ناز کې پالنه موندلي وي او په جنـګ  سره «حِلیه»چې له  هاغه چا

او دشمنۍ کې يې هيڅ کار له لاسه نه کېږي نو په څه درد لګيږي؟ عربانو زیـږه 

لطافت او نرموالی يې نه پېژانده؛ اصلاً دې څيزونو ورته  ،او سخته طبعه درلوده

لور سره يې مینه نه کوله، ځکه چې له طبعې سره يې برابره نـه . اهمیت نه درلود

په درد نه لګېده او ویل يې چې جنګیالۍ نه ده او نشي کـولی  ویوه؛ لور د هغ

مینې نه کولو لپاره او ددې په څېر نور ډېر لاملونه يې له لور سره د . مقابله وکړي

تر اسلام د مخه ښځه په ارث وړل کېده؛ یعنې کله به چې مېړه له دنیـا . درلودل

ته، ښځه يې آزاده نه وه چې کوم بل څوک ميړه کړي، بلکې د مېړه ورور یـا د 

د میړه د کورنۍ په اختیار کې به وه او . همېړه پلار ته به په میراث کې پاتې کېد

ارث هم هغوی پورې تـړاو . کوله غوښته مېړوښهې هغوی چهغه به يې هر چا ته 

مقطوع النسل دی او کار يې  (ص)به ویل چې پیغمبر ودې ډول ټولپه نو . نه موند

او له هغه وروسته به په اسلام کې له نوم پرته څه پـاتې نـه  ،پرله پسېتوب نه لري

دوه ځلـې چې په مکه کـې ومو ویل . ، پیغمبر هم زوی نه درلودځکه چې. وي

 ډېر وړوکتوبچې هر دواړه په  –او عبدالله قاسم  –خدای تعالی زوی ورکړ ورته 

. کې او بل په دوه یا درې میاشتینۍ کې دوه کلنۍ کابو کې له دنیا ولاړل؛ یو په

نوم او نښـان  (ص)چې د محمدرکین په دې اند ول ـد مکې مش له همدې لاملهنو 

به په دنیا کې پاتې نشـي چون نرینه زوزات نه لري د تل لپاره به يې نوم د دنیـا 

سربیـره [ ته (ص)رسول اکرم]لیکن الله تعالی خپل استازي ته . له مخې پاک شي

پردې چې د مسلمانانو په بڼه روحاني اولاد ورکړی دی چې په ټوله ځمکه کې د 

رت ـبلکې یوازې د هغه د یـوې لـور حضـ ه کويروښانتر قیامته پورې هغه نوم 

له نسله يې جسماني اولاد هم ورته عطا کړی دی چې په ټوله دنیا  (ع)فاطمةالزهرا

او  ،د نسبت په تـړاو دهسره  (ص)او د ویاړ ټوله پانګه يې له حضورکې خپاره دي 

  .ول يې د خپل ژوند بنسټیزه دنده ګڼلې دهسَ د پیغام رَ   (ص)رت رسول اکرمـحض

پر هاغو کسانو د رد په توګه  ددا سورت  :امام فخر رازي په خپل تفسیر کې وايي

تـه يـې د اولاد د نـه شـتون  (ص)چې پیغمبر اکرمنازل شوی دی  (ص)رسول اکرم

خدای تعالی هغه ته داسې : ، پر دې بنا ددې سورت معنا داده چېپیغور ورکاوه

کېږي، ووینئ څـومره کسـان نسل ورکوي چې د زمانې په اوږدو کې باقي پاتې 

، له دې سره سره جهان له هغوی ډک دی، يې له اهل بیت څخه شهیدان کړل

د [ چې د اسلام دښمنان ول]څخه « بني امیه»دا په داسې حال کې دی چې له 

ذکر وړ کوم کس په دنیا کې پاتې نه دی، بیا وګوره او فکر وکړه څومره له سترو 

چـې د ]باقر، صادق، رضا او نفس ذکیـه : لکه عالمانو د هغوی په منځ کې دي، 

لیږدیـز  ۰۱۱ پـه له اولاده وو چـې( ع)مجتبیمحمد بن عبدالله لقب وو چې د امام حسن 

        [.کال کې د منصور دوانقي په لاس شهید شو

له دې ټولو سره سره، پـه عـین : لی عبدالعلي بازرګان واييغښا پوهنومیالی قرآن

ټول تفسیرونه سم وګڼو، خـو زمـا لـه لیـده، بایـد حال کې چې کیدی شي دا 

وي او دا معنـا د  (ع)مطلب يې د حضرت پیغمبر د لور وجود یعنې حضرت فاطمه

د جاهلیت عربـانو چـې  ښـځې تـه . له کلیمې سره ډېره د تطبیق وړ ده« کوثر»

هيڅ کوم ارزښت نه ورکوه، نشو کولی دا ومني چې د پیغمبر نوم او نسـل بـه د 

. د سـاداتو سر لـړ  ده (ع)زهراةالرت فاطمــحضـ. ور له لارې وغځېږيهغه د لُ 

مطلـب مـې . دیاو غځول شوی لارې لېږدول شوی له ور سیادت د پیغمبر د لُ 

 (ص)مـبرچـون پیغی تعالی پیغمبر ته لور ورکـړې ده، یوازې دا نه دی چې خدا

رت ـحضـمطلب دادی چې پـه واقعیـت کـې د  هم درلودلې دي؛ ېنورې لوڼ

نګـه توګـه بر تعلیماتو او ښونو په خالصـه او پیغمپه عزنن نسل کې د  (ع)فاطمې

 . تحقق موندلی دی

رد فـدا نکته هم نه ښايی له یـاده یـوړل شي چـې زمـوږ پـه زمانـه کـې، د یـو 

هر سړی د خپـل ژونـدون پـه  .يېږجوړ  و پر بنسټبې شمېره لاملوند شخصیت 

مثلاً په ښوونځي کې يې ښونکي، په . له ډېرو کسانو سره مخامخ کېږي موده کې

یا هاغه کسان چې له هغه سره ټولګيوال ول، کتابونه يې . پوهنتون کې استادان

چې لوستي، فیلمونه يې چې لیدلي، دا ټول هر یو د هغه د شخصـیت پـه بڼـه 

ډېـر ه نسـبت زموږ په دوران کې د کورنۍ نقش د تېر پـ. نيولو کې نقش پرېږدي

. شوی دی، خو په مخکيني دوران کې، تر ټولو مهم نقش کورنۍ لوبوه هکم رنګ

رسـنۍ لکـه تلویزیـون د . وسمهال بېشمېره لاملونه د فرد پر شخصیت اغېز لري

هاغه اغیز چې مطالعه يې پـرې پرېـږدي، یـا  یاانسانانو پر شخصیت تأثیر لري،  

تاسو به لیدلي وي چې په . او همدا راز خواله رسنۍ ورځپاڼې او عمومې رسنۍ

چې څو ورونه او خویندې وي هریـو يـې د بیـل سـیاسي یـا کې یوې کورنۍ 

تاسـو هـرو مـرو .  وسمهال دا ډېره طبیعي خبره ده، بي مسلک پیروان ويهمذ

خو په تیره زمانه کې، . لیدلي دي چې په ډیریو کورنیو کې دا توپیر شتون لري

کـورنۍ د . ناڅرګند برېښـېدهناشونی او  الی درلود او فرد په هغې کېکورنیو یوو 

دا تصادفي او ناببره نه ده چې له پیغمبر وروسـته، سـیاسي . وفرد لپاره هر څه و 

قدرت ډېر ژر بني مروان او بني امیه ته ورسېد چې مخکې د پيغمبر له سرسختو 

چې د اسلام په پیل کـې، ابوسـفیان د پیغمـبر  وټول پوهيږ . دښمنانو څخه ول

د هغه زوی معاویه، هم د حضرت علي . ستر دښمن او د هغه د مخالفینو رهبر وو

یه زوی، یزید، هم د امام حسـین دښـمن او قاتـل ود معا. ستر ترين دښمن وو

څومره چې هر  – دښمني دویوینو چې، له پیغمبر او د هغه له دین سره د . شو

خو د پیغمبر کـورنۍ د بنـي هاشـم لـه اړخـه، د . زیاته شوې ده – مخکې راځو

هرڅومره مخکې راځو، وینو چې هریو د خدای د چې ، پر عکس هاغه بل اړخ

یعنې پـه هاغـه . دین د جنډې اوچتوونکي، لارښوونکي او مخکښان ګڼل کېږي

 ؛کورنۍ، افراد جوړول د تعلیم لپاره هيڅ وسیلې شتون نه درلودچې مهال کې 

نـه  تاب نه مجله، نـه ټـولنیز مرکزونـه،ښوونځی وو، نه رادیو تلویزیون، نه ک نه

کورنۍاسـاسي او بنسـټیز نقـش پر دې بنا . هنري او ورزشي کلوپونه، هيڅ څیز

نو طبیعي ده چې وینو اهل بیت او د رسالت کـورنۍ، چـې لـه پیغمـبر  .درلود

رآن پیغام يې د ق. وروسته د هغوی په سر کې حضرت فاطمه او حضرت علي ول

دلتـه نـه غـواړو پـه . نسل په نسل په بهتره توګه وساته او راتلونکو ته يې ولېږدوه

اصطلاح په ژنتیکي مسئلو ټینګار وکړو، بلکې دا ویل غواړو چـې پیغمـبر د عـام 

تبلیغ او بلنې سربېره، د خپل اهل بیت له لارې هم د اسلام او قرآن د تعلیمونـو 

د معاویه په زمانه کې وینو چې علي دی چـې . وکړه په ساتنه او غځونه کې هڅه

هغه دی چـې . د قرآني ارزښتونو او د پیغمبر د سنتو پاسوال او لېږدوونکی دی

او لـه هغـه وروسـته امـام . د معاویه د کږېدنې او انحراف په مقابل کې ودرېږي

حافظ دی او د خپل نیکه د دين د دښـمنانو پـه توسـه محسن دی چې د دین 

لـه امـام حسـین . له هغه وروسته، امام حسین دی چې قیام کـوي. يوژل کېږ

وروسته، حضرت زین العابدین دی چې قرآني ښوونې او فرهنـګ د توحیـدي 

او له دین څخه دا پاسوالي او دفـاع همـدا راز دوام . دعاګانو په قالب کې ساتي

 مومي، د امام باقر او امام صادق تـر دورانـه لـه پـراخ علمـي نهضـت سره چـې

وړانـدې چـې د یونـاني  ررامنځته يې کړ، د لوېديځ پالنې او فکـري التقـاط پـ

اسـلامي نـړ  تـه وارد شـوي ول،  و اولاروفلسفي کتـابونو د ژبـاړنو لـه سرچينـ

ټول ځواک سره يې د اسلام او قـرآن لـه کـلا او چاپیریالـه خپل ودرېدل او له 

 .  ساتنه او محافظت وکړ

پر دې بنا، پرته له دې چې تعصب پالنه څرګنده کړو، واقعیـت دا دی چـې پـه 

چـې قـرآن او د  ود رسالت د کـورنۍ پـر غـاړه و د مسئولیت دا بار ډيری توګه 

کافي او بسیا ده پاملرنه وکړئ چې د بنـي امیـه د څـه .پیغمبر سنت وساتل شول

امـام حسـن لـه  باندې اتیا کاله حکومت په دوران کې، یعنې د حضرت عـلي او

شهادت وروسته، چې ځواک په بشپړه توګه د معاویه په لاس کې پرېوت او بنـي 

مروان او له هغه وروسته بنی امیه ځواک ته ورسېدل، په دې موده کـې، دوی 

چې د پیغمبر د ځایناستۍ مدعیان ول هيڅ یو يې هم ابداً د دین کومه دغدغه 

دا د اسـلامي ټـولنې . نـه درلـوده ېي نه درلوده، د اسلام او قرآن کومه دغدغه

واکمنان هماغه کسان ول چې تر پرونه پورې د اسلام او پیغمبر سترترین او وینې 

زبېښونکي دښمنان ګڼل کېدل؛ خو وروسته د اسلام په رنګ او دهغـه تـر چـتر 

 . لاندې ننوتل او اسلامي ماسک يې پر خپلو مخونو راوکېښ

ټولنه بدله شوه او حکومت د بني عبـاس پـه لاس کـې  هم چې ېوروسته له هغ

ولوېد او څو پیړ  هغوی د ځواک پر ګد  ډډه لکولې وه چـې لـه دې ټولـو 

له . سره سره د هغوی ظلمونو، جنایتونو او پساتونو د بني امیه مخونه سپین کړل

نو، په ښـه توګـه څرګنـده ده چـې کـوم . دوی هيڅ یو هم په دین پسې نه ول

یعنې د ضرورت د حکم له مخې بایـد . یغمبر وروسته د هغه دین وساتهکسانو له پ

دا نتیجه واخېستل شي چې د پیغمبر کورنۍ او اهـل بیـت د دينـي ارزښـتونو 

 .   ورپسې نسلونو ته ولېږدوي ،بهترین لېږدوونکي شول او ويې کولی شو هغه

او حکمت چينه، د قرآن د  یعنې دا د علم إنَِّا أعَْطَینَاكَ الْكوَْثرَ،: نو، دا چې وايي

حقیقتونو چينه، د نبوت د کورنۍ د برکتناک او له فیضه ډک وجود په لوښي او 

« مـریم»د . ظرف کې او د داسې انسانانو په همت وساتل شو او ادامه يې ومونده

په سورة کې، د حضرت زکریا په دعا کې راغلي دي چې عرض کوي خدایـه زه 

ده او زه په تشویش کې یم چې له ما وروسته به  زوړ شوی یم او مېرمن مې شنډه

وَ إنِِّی خِفْـتُ الْمَـوالیِ مِـنْ وَرائـی وَ »: ستا د نمانځنې آیین څوک سر ته رسوي

ََ وَلِیا  عاقِراً فَهَبْ لی  كانتَِ امْرَأتَی ځکه چې د زکریا [. (۰۲:۱) ۱مریم] «.مِنْ لدَُنْ

وریرونو دې ته سترګې نیولې وې چې د هغه له مړينـي وروسـته، چـې د معبـد 

هغه ځای ونیل او د رئيس او د خپلې زمانې تر ټولو ستر روحاني شخصیت وو، 

یعنـې یـو . عطـاء کـړه خدایه له خپل لورې ماته ولي: وايي. ځواک قبضه کړي

زکریا له . معنوي ميْاث وړونکی اوسي دوروسته زما ما زوی راته هبه کړه چې له 

: زوی غوښـته چـېددې لپـاره خدایه زوی د زوی په عنوان نه غوښـته؛ هغـه 

کوم میراث چې لـه ابـراهیم، لـه اسـحاق، لـه « وَ یرثُِ مِنْ آلِ یعْقُوبَ،  یرثِنُی»

پاسوالي يې وکړي، دا امانت هغه ته وسـپاري  وو، ف رسېدلیسیعقوب او له یو

نو څرګندوي چـې د هغـه . او هغه د توحید د وادي د هاغو هادیانو لار وغځوي

د  وروسـتهمطلـب  يـې لـه خپلـه ځانـه .  مسئله یوازې د زوی درلودل نـه دي

پـاتې شي او کې پیغمبرانو د معنویت له میراثه دی چې داسې نه چې په میدان 

وَ   یرثِنُـی». داسې څوک نه وي چې د هغه سنتو ته ادامه ورکـړيله هغه وروسته 

چې زما او د یعقـوب د  [.(۰۲:۲)۲مریم ] «.یرثُِ مِنْ آلِ یعْقُوبَ وَ اجْعَلهُْ رَبِّ رَضِیا

څـوک جـوړ غوره هاغه  دهالونکی څښتنه، له پوارث وي، [ ت د امانتد نبوّ ]آل 

 . کړه چې ته ترې راضي اوسې

سرلارو او رهبرانو اصلي مسئله او اصلي تشویش د دیـن او معرفـت د نو، د دیني 

امانت  بار په اوږو کش  دېلارې بقا او تل پاتېتوب دی او هغه کسان چې باید د

 .کړي او د نورو لاس ته يې ورسوي

 –مو مخکې وویل، د پیغمبر د کورنئ اصـلي نقـش چې په هر حال، لکه څنګه 

پیغـام رسـول او لـه قـرآني پیغـامونو د  –[ دلـو نه دا چې نورو کوم نقش نه در ]

د مثال په ډول که نه  البلاغه او د حضرت علي خبرې د قـرآن پـه . پاسوالي ده

دا کتاب څنګه یو ګـوهر زمـوږ ویلي يې دي چې همدا راز او  ،او نقش يې ،اړه

له  خبرو او په هغه دوره کې د بني امیـه او ستایونکو د نورو  ،په لاسونو کې دی

سره پرتله کړئ او قضاوت وکړئ چـې له خبرو بني عباس په منځ کې د اهل علم 

 . تر منځ شتون لريد خبرو هغوی حضرت علي او د څه توپیر د 

نو ددې سورت وروستی آیت د هاغو ناوړو لنډفکرو د هیلو او امیدونو پرعکس، 

ابـتر دي چـې د  هاغه څوکله ټینګې او مؤکدې وړاندوینې سره اعلاموي چې 

. کوثر له لرونکي سره کینه او دښمني په زړه کې لري، نه دا چې د کوثر لرونکی

و لوړپوړو انسانانو د کوثر چون د حق او خیر او کمال سرچينه ده چې د نبوت ا

خلقت او ضمیر له دننه خوټېږي، تل خوځښت او جریـان لـري او هـر لـور تـه 

باطـل او شر کـه هـر څـومره . مخکې ځي که څه هم په څرګنده توګه نه بريښي

، چـون سرچینـه او ښکاره شياو اغېزمن  ويبرېښو ځواکښودنه وکړي او سترګې 

دی که څه هم د لنډ فکري « ابتر»او  پایه او مایه نه لري وچ بې ټیکاوه، بې سټې

د حـق او د هغـه د . ثابـت او ټیکـاو وبرېښـي ،په لید کې چې ورو زمانه ګڼـي

شیبه يي او نـاببره نـه  مهالیز، دی، آیتونو له لیده زمان او وخت له ورځې زیات

دی، د کوثر لرونکی او د هغه منطق او آئي د نور، زمـان او کائنـاتو پـه اوږدو 

او دښمنان يې ابتر پـاتېږي او نشـت او زائـل  ،مخکې ځيجریان مومي او کې 

کېږي، که لنډ اندي رټلي او باطل ته سرټيټي او ناوړه ناکسان يې مني او که يې 

 دېچـې  ،په غوږونو کې عربو مغرورو بت توږونکو او بت پالونکود خو . نه مني

پرې کـاوه چـې يې باور  ،د ټينګار، تأکید او قاطع لحن سره انګازه وکړه ،آیت

ورو خلکو واکمنـي کولـه او پخپله دوی او ددوی نسل چې پیړ  پيړ  يې پر ن

او وهمونه چې له زمانو راهیل پر دوی برلاسي ول، مخ په ځـوړ  هاغه انګېرنې

راتلونکو ولیدل او موږ هم ولیدل چـې څـه ډول هغـوی . او نشتېدو روان دي

 .     لا او تل پاتېتوب ومونداو د کوثر لرونکي ځ ،تیارو ته ولاړل

. إنَِّا أعَْطَینَاكَ الْكوَْثرََ : لولوسره یو ځل بیا سورة له ډېر غور او پاملرنې  په پای کې؛ 

ََ وَانحَْرْ  ََ هُوَ الْْبَتَْرُ . فَصَلِّ لِرَبِّ ددې خبرو مخاطب حضرت رسول اکرم  .إنَِّ شَانئَِ

 کـوثرهم دنده لري چې خپل ځانونـه  او لارویان پلیونان (ص)دی، خو د پیغمبر

موږ هم وکولی شـو چې چې بې بریده او نا پایه دی،  کوثرهاغه . ته وصل کړي

په خپل حد کې، له قرآني حقیقتونو څخه له برخمنتیا سره، خپل وجود د هغې 

فصلّ لربکّ له کومې لارې؟ د . له خوټېدونکي او برکتناکي چينې سره وصل کړو

له لارې، یعنې خدای ته په مخ کونه او د خلکو لپاره له خپلو ګټو څخه د  وَانحَْرْ 

 کـوثرحق د خدای له لورې دی او د . ځان تېرېدنې او ایثار او قربانۍ له لاري

چـې او په دې هم باور ولرو چې د باطل اهـل، . د چينې په څېر به ادامه ولري

او بنـدې کـوڅې تـه ، په پای کـې سـتونزو وي له هر مکتب او مسلک او مرامه

ځکـه وي،  او ابتر غوڅې، بې سټې،رسیږي او هڅې به يې بې ېبرې پرې شوې

 .  جهان د حق او حقیقت پر بنسټ بنا شوی دی چې

پیغمبر او استازي له برکتونو چې تا خپل « کثیر خیر»موږ ددغه ! پالونکی څښتنه

 !ته لورولي دي مه بې برخې کوه

د پیغمبر له اهـل، زوزات او سـپېڅلو یـارانو  ته پوهېږې چې موږ ستا! پاکه ربه

 ! اهل په ډله کې محشور کړه سره د زړه له تله مینه کوو، موږ د هاغه حضرت د

د هاغه حضرت او د هغه د آئي عظمت او پـرتم ډېـر زیـات دی، : پالونکی ربه

   .آمین! غه عظمت، عزت، شوکت، برم او پرتم ورزیات کړهپر د ،ورو تر بلې

                                                                                         .العلّي العظيمصدق الله 

 ــــــــــــــــــــــــــــــــــــــــــــــــــــــــــــــــــــــــــــــــــــ

 :دهددې تشرېح د ليکلو پر مهال لاندينیو سرچينو ته هم مراجعه شوې  :يادونه

 نظم قرآن      ــ   د عبدالعلي بازرګان  لېکنهــ   ۰

 ــ  آشنايي با قرآن  ــ   د مرتضی مطهري  ليکنه ۱

 ــ في ظلال القرآن ــ   د   سيد قطب  لېکنه ۳

 سید ابوالاعلی مودودي ليکنهمولانا ــ  تفهیم القرآن  ــ   د  ۱

 هــ تدبر قرآن ــ د مولانا امین احسن اصلاحي لیکن ۱

 ــ عبدالعلي بازرګان[  ترجمه و توضیحات فارسي]ــ قرآن حکیم  ۲

 ــ المیزان في تفسيْالقرآن ــ  د سید محمدحسي طباطبائي ليکنه ۱

قرآن کريم ترجمه او تفسيْ ــ مولانا محمود الحسن ديوبنـدي او علامـه شـبیراحمد ]ــ کابلي تفسيْ  ۸

 د عالمانو يوه ډله: پښتو کوونکي [ عثماني 

 ــ پرتوی از قرآن ــ د سید محمود طالقاني ليکنه ۲

 ــ تفسيْ نمونه ــ د آیت الله مکارم شيْازي او ورسره د علماو د پلاوي ليکنه ۰۱

 ــ  تفسيْ نور ــ د مصطفی خرمدل ليکنه ۰۰

 ــ تابشې از قرآن ــ د  سید ابوالفضل ابن الرضا برقعي قمي ليکنه ۰۱

 ــ تفسيْ باران ــ د دکتور مهدي خُدّاميان آراني ليکنه ۰۳

 ــ ترجمه تفسيْ طبري ــ د حبيب یغمائی په اهتمام او تصحيح   ۰۱

: اردو تـه ژبـاړه   [حافظ عمادالدین ابوالفدا اسمعیل بن عمر ابن کثيْ الدمشقي]ــ تفسيْ ابن کثيْ  ۰۱

 مولا محمد جوناګړهي

 ولانا مفتي محمد شفیع ليکنهــ معارف القرآن ـــ  د م ۰۲

     جـلال الـدين محـلي او: ترجمه و شرح تفسـیر جلالـي ـــ ليکـونکي ( اردو)ــ تفسيْ مصباحي  ۰۱

 محمد لیاقت علي رضوي: جلال الدين سيوطي ــ اردو ته ژباړه او شرح

 مولانا محمد نعیم دیوبندی: ــ تفسيْ کمالین د جلالین تفسیر اردو شرح د  ۰۸

 قرآن عظیم الشان پښتو ژباړه ــ مولوي قیام الدين کشاف ــ د ۰۲

 ( عزيز)ــ عزيزالتفاسيْ ــ د قرآن کريم پښتو ترجمه او تفسيْ ــ مولوي سلطان عزيز  ۱۱

 مولوي شمس الله کمال زاده: ــ صفوةالتفاسيْ ــ د محمدعلي الصابوني ليکنه ــ ژباړونکی ۱۰

 ــ د قرآن پلوشې ــ د ګلب الدين حکمتیار لېکنه  ۱۱

 ــ تفسيْ دېوبندي ــ  د مولوي عبدالحنان لېکنه ۱۳

 ــ حکمة القرآن ــ د مولوي امي الله پېښاوری لېکنه ۱۱

 ــ تفسيْ ایوبي حنفي ــ د مولانا محمد عبیدالله ایوبي لېکنه    ۱۱

 رستمي ليکنه ــ تفسيْ احسن الکلام ــ د مولوي عبدالسلام ۱۲

 ــ قرآن کريم په پښتو ــ د اجرالدين اقبال ژباړه ۱۱

 bazargan.com]]ــ شرحې بر سوره های قرآن ـ عبدالعلي بازرګان ـ د عبدالعلي بازرګان وېب پاڼه ۱۸

 .ــ تفسیر روح القرآن ــ مؤلف ډاکتر مولانا محمد اسلم صدیقي ۱۲

 مولوي جانباز سرفراز ــ د قرآن ټکی په ټکی او روانه ترجمه ــ ۳۱

ــ روح المعاني فی تفسیرالقرآن العظـيم والسـبع المثـانی ـــ العلامـه ابـی الفضـل  شـهاب الـدین  ۳۰

 محمودالالوسی البغدادي 

 ــ تفسیر جواهرالقرآن ــ مولانا حسین علي ۳۱

 ــ تفسیر روح البیان ــ شيخ اسماعیل حقی البروسوی ۳۳

 ترجمه احمد رضاخان بریلوي، تفسیر احمد یارخان نعيمي «لعرفانکنزالایمان او تفسیر نورا»ـ  ۳۱

 خواجه عبدالله انصاري[ د قرآنکریم ادبي او عرفاني تفسيْ]ــ کشف الاسرار و عُدة الابرار ــ  ۳۱

 مولوی محمد ظاهر اسدالله مکي[ د قرآن پښتو معنا او لنډ تفسیر]ــ د قرآن رڼا  ۳۲

 المشهور بالتفسیرالکبیر و مفاتیح الغیب، امام محمد الرازی فخرالدینر الفخرالرّازی یــ تفس ۳۱

 کتور عبدالرحمن بن حسن النّفیسهو د  ــ ــ التّفسیرالمبین ۳۸

 پیرمحمد کرم شاه: ــ تفسیر قرطبی ــ محمد بن احمد بن ابوبکر قرطبي، ترجمه اردو ۳۲

 ــــــــــــــــــــــــــــــــــــــــــــــــــــــــــــــــــــــــــــ

 


